
Мажлисда Ўзбекистон Республикаси 
Президенти Шавкат Мирзиёев иштирок этди.

Тадбирни Марказий сайлов комиссияси 
раиси Зайниддин Низомхўжаев очди.

Давлатимиз мадҳияси янгради.

УЛКАН ИШОНЧ ВА МАСЪУЛИЯТНИНГ ¯АДРИГА ЕТИШ, УНИ ²АЛОЛ ВА СОДИ¯ 
ХИЗМАТ БИЛАН О¯ЛАШ БАРЧАМИЗНИНГ МУ¯АДДАС БУРЧИМИЗДИР

Тошкент шаҳрида 19 ноябрь куни Ўзбекистон Республикаси Олий Мажлиси Сенатининг 
биринчи ялпи мажлиси бўлиб ўтди.

Ялпи мажлис ишини ташкил этиш 
учун котибият ва электрон овоз бериш 
назорати бўйича гуруҳ тузилди, кун тар-
тиби тасдиқланди. Марказий сайлов ко-
миссияси раиси Олий Мажлис Сенатига 

сайлов натижалари тўғрисида ахборот 
берди.

Бу жараён янги таҳрирдаги Ўзбекистон 
Республикаси Конституцияси ҳамда тако-
миллаштирилган миллий сайлов қонунчи-

лигига биноан ошкора ва адолатли ўтгани 
таъкидланди. Асосий қонунимизга муво-
фиқ, Сенат аъзолари Қорақалпоғистон Рес­
публикаси Жўқорғи Кенгеси, вилоятлар, 
туманлар ва шаҳарлар давлат ҳокимияти 

вакиллик органлари депутатларининг те-
гишли қўшма мажлисларида мазкур де-
путатлар орасидан яширин овоз бериш 
йўли билан Қорақалпоғистон Республика-
си, вилоятлар ва Тошкент шаҳридан тенг 

миқдорда — 4 кишидан сайланди. Яна  
9 нафар сенатор Ўзбекистон Республикаси 
Президентининг фармони билан тайин-
ланди.

Ассалому алайкум, ҳурматли Сенат 
аъзолари!

Қадрли дўстлар!
Аввало, сиз, азизларни юксак ишонч-

га сазовор бўлиб, Олий Мажлис Сенати 
аъзоси этиб сайланганингиз билан чин 
қалбимдан самимий муборакбод этаман.

Албатта, сенатор деган ном — юксак 
ва шарафли мақом, шу билан бирга, улкан 
масъулият эканини ҳаммамиз яхши тушу-
намиз.

Сизлар Янги Ўзбекистонни барпо 
этиш, халқимиз учун тинч ва осойишта, 
эркин ва фаровон ҳаёт яратиш йўлида бор 
билим ва тажрибангизни, куч ва салоҳия-
тингизни ишга солиб, халқимиз ишончини 
оқлайсиз деб умид қиламан.

Кучли рақобат, адолат ва ошкоралик 
руҳида ўтган сайловлар натижасида бе-
шинчи чақириқ Сенатнинг таркиби сифат 
жиҳатидан юқори даражада шаклланди. 
Бугун сизларнинг тимсолингизда кўплаб 
етакчи соҳа ва тармоқлар вакилларини, 
таниқли сиёсат, иқтисодиёт, илм-фан ва 
маданият намояндаларини кўриб турга-
нимдан хурсандман.

Сенаторларимизнинг интеллектуал са-
лоҳияти ҳақида гапирганда, уларнинг ҳар 

ПРЕЗИДЕНТ ШАВКАТ МИРЗИЁЕВНИНГ ªЗБЕКИСТОН РЕСПУБЛИКАСИ 
ОЛИЙ МАЖЛИСИ СЕНАТИНИНГ БИРИНЧИ МАЖЛИСИДАГИ НУТ¯И

Ўтган икки кун мамлакатимиз ҳаёти ва халқимиз тақдирида 
ёрқин из қолдирадиган, бугунги ҳаётимиз ва ёруғ келажагимизни 
белгилайдиган муҳим воқеликларга бой бўлди. 18 ноябрь куни Олий 
Мажлис Қонунчилик палатасининг, 19 ноябрь куни Олий Мажлис 
Сенатининг сайловдан кейинги биринчи ялпи мажлислари кўтаринки 
руҳда бўлиб ўтди. Ҳар икки тадбирда ҳам Президентимиз иштирок 
этиб, нутқ сўзлади. 

Давлатимиз раҳбари янги таркибдаги Қонун-
чилик палатаси ва Сенат аъзоларини халқимиз-
нинг юксак ишончига сазовор бўлгани билан 
самимий қутлар экан, парламент вакилларининг 
аввалги таркиби ҳам мамлакатимиз ривожига 
муносиб ҳисса қўшганини алоҳида таъкидлади. 

Юртимизда амалга оширилган конституция­
вий ислоҳотлар натижасида Сенат таркиби 

ихчамлашиб, унинг аъзолари сони 100 нафар-
дан 65 нафарга қисқарди. Айни вақтда сенатор-
ларнинг ваколатлари ва масъулияти бир неча 
баробар ошди. Юқори палатанинг парламент 
назорати ва бир қатор муҳим давлат органла-
рини шакллантиришдаги иштироки сезиларли 
равишда кенгайтирилди. Янгиланган Конститу-
цияда Сенатга қонунчилик таклифини киритиш 

ҳуқуқи берилди. Табиийки, бу янгиланишлар 
соҳадаги ишларни танқидий баҳолаб, уни бу-
тунлай янгича ташкил этишни тақозо этмоқда. 

Олий Мажлис Сенати мажлисида жамияти-
миздаги долзарб муаммоларни ҳал этиш, қо-
нунларда ҳудудий ва умумдавлат манфаатлари 
уйғун бўлишига эришишда Сенатнинг ўрнини 
янада ошириш, ортга қайтмас тус олган муҳим 
ислоҳотларни давом эттириш ва янги босқичга 
кўтаришда сенаторларнинг фаоллигини янада 
ошириш борасидаги устувор вазифалар хусуси-
да сўз юритилди.

Мухбиримиз ушбу мажлисда иштирок 
этган сенаторлар фикр-мулоҳазалари 
билан қизиқди.

Бу исло³отларга янгича ру³, амалий ишларга улкан ¿анот бахш этади
ХАЛҚИМИЗНИНГ 30 ЙИЛЛИК ОРЗУСИ РЎЁБГА ЧИҚДИ

3 нафаридан бири илмий даражага эга эка-
нини алоҳида таъкидлаш керак.

Эътиборлиси, Сенат аъзоларининг қа-
рийб 27 фоизи ёки 16 нафари хотин-қиз-
лардир. Бу эса оила, оналик ва болалик, 
хотин-қизлар ҳуқуқларини ҳимоя қилиш, 
умуман, ижтимоий масалалар бўйича қо-
нунчилик фаолияти ҳамда парламент на-
зоратини кучайтиришда муҳим аҳамият 
касб этади, албатта.

Мамлакатимизда бўлиб ўтган сайлов-
лар давлатимиз ва жамиятимиз ривожи-
да ҳам, маҳаллий Кенгашлар фаолиятида 
ҳам янги даврни бошлаб бермоқда, десак, 
тўғри бўлади.

Янги сайланган маҳаллий Кенгашлар 
таркиби ва мақомига кўра олдинги ҳолат-
дан мутлақо фарқ қилади. Уларнинг тарки-
би қарийб 60 фоизга янгиланиб, 3 мингдан 
ортиқ юртдошларимиз илк бор депутат 
бўлгани ҳам шундан далолат беради.

Айниқса, маҳаллий Кенгашларда аёл 
депутатлар улуши 32 фоизга етгани,  
30 ёшгача бўлган депутатлар сони 3,5 
карра ошиб, 266 нафарни ташкил этга-
ни Сенат фаолиятини янгича ёндашув ва 
қарашлар асосида ташкил этишда муҳим 
роль ўйнайди.

Бугунги мажлисда иштирок этаётган 
сенаторларнинг аксарияти бир вақтнинг 
ўзида маҳаллий Кенгаш депутатлари ҳам-
дир.

Барчамиз яхши тушунамиз, дунё миқё-
сидаги вазият мисли кўрилмаган даража-
да кескин ва мураккаб бўлиб бораётган 
ҳозирги шароитда юртимиз тинчлиги ва 
равнақини таъминлаш ҳар қачонгидан ҳам 
устувор вазифага айланмоқда.

Буюк шоир ва мутафаккир Паҳла-
вон Маҳмуд бобомиз айтганларидек, 
қадимги аждодлар битта тўфон кўрган 
бўлса, бугун биз мингта тўфон кўр-
моқдамиз. Чиндан ҳам, биз дуч кела-
ётган глобал муаммоларнинг ҳар бири 
битта тўфон эмасми?

Турли минтақалардаги қонли тўқна-
шувлар, экологик ва техноген фожиалар, 
иқлим ўзгаришлари, иқтисодий инқироз-
лар, терроризм ва экстремизм таҳдидлари, 
қочоқлар муаммолари тобора кучайиб бо-
раётганини барчамиз кўриб-билиб туриб-
миз.

Мана шундай ғоят таҳликали вазиятда 
биз фақат кучли ирода, бирлик ва ҳам-
жиҳатлик, қаттиқ меҳнат билангина юр-
тимизда тинчлик ва тараққиётни таъмин-

лашга эриша оламиз. Ҳурматли сенаторла-
римиз, маҳаллий Кенгашларга сайланган 
депутатларимиз ана шу ўткир ҳақиқатни, 
ўз зиммаларидаги улкан масъулиятни 
чуқур англаб иш олиб борадилар деб ишо-
наман.

Қадрли дўстлар!
Янги Ўзбекистонни барпо этишга қа-

ратилган улуғвор вазифаларни амалга 
оширишда юқори палатанинг аввалги 
таркиби муносиб ҳисса қўшди. Айниқса, 
аёллар ҳуқуқларини ишончли таъминлаш, 
хотин-қизлар ва болаларни зўравонликдан 
ҳимоя қилиш масалаларида Сенат алоҳи-
да фаоллик кўрсатди. Охирги беш йилда 
юқори палата томонидан 106 марта ҳи-
соботлар эшитилгани, ижро органларига  
1 минг 300 та сўров киритилгани ҳам 
муҳим ижобий натижадир.

Парламентнинг халқаро майдондаги 
нуфузи ҳам сезиларли даражада ошиб бор-
моқда. Ўтган даврда хорижий давлатлар 
билан парламентлараро дўстлик гуруҳла-
ри сони 26 тадан 73 тага етди. Сенатимиз 
Осиё хотин-қизлар форуми, Марказий 
Осиё давлатлари парламентлараро форуми 
каби йирик халқаро тадбирларга мезбон-
лик қилди.

Парламентлараро Иттифоқ ассамблеяси-
нинг 150-сессияси, яъни юбилей анжумани 
келгуси йили пойтахтимизда ўтказилиши 
ҳам алоҳида эътиборга лойиқ. Сенат ушбу 
нуфузли халқаро форумни ҳам юқори са-
вияда ташкил этиш ва ўтказишга бошчилик 
қилса, ўйлайманки, айни муддао бўлади.

Шу ўринда Сенатда давлатлараро ке-
лишувлар ижроси устидан парламент 
назоратини таъминлаш бўйича илк бор 
ижобий амалиёт йўлга қўйилганини ҳам 
таъкидлаш жоиз.

Муҳтарам сенаторлар!
Конституциявий ислоҳотлар натижа-

сида Сенат таркиби ихчамлашиб, унинг 
аъзолари сони 100 нафардан 65 нафарга 
қисқарди. Айни вақтда сенаторларнинг ва-
колатлари ва масъулияти бир неча баробар 
ошди. Хусусан, юқори палатанинг парла-
мент назорати ва бир қатор муҳим давлат 
органларини шакллантиришдаги иштиро-
ки сезиларли равишда кенгайтирилди.

Яна бир муҳим масала. Илгари сена-
торларимиз назорат тадбирларида ёки сай-
ловчилар билан учрашувларда қонунларда 
аниқланган муаммоларни ҳал этиш бўйи-
ча аниқ ваколатга эга эмас эди. Янгиланган 
Конституциямизда Сенатга қонунчилик 

таклифини киритиш ҳуқуқи берилиши 
билан масала ўз ечимини топди. Янги сай-
ланган сенаторларимиз бу жараёнларда 
энди фаол бўладилар деб ишонаман.

Ҳурматли йиғилиш иштирокчилари!
Энди юқори палата ўз фаолиятида тў-

лиқ ишга солиши лозим бўлган имконият 
ва йўналишларга тўхталиб ўтсак.

Конституцияда Сенат ҳудудий вакил-
лик палатаси экани белгилаб қўйилган. 
Шу билан бирга, олдинги чақириқда Се-
нат маҳаллий Кенгашлар билан мулоқот 
ва ҳамкорлик борасида фақат дастлабки 
қадамларни қўйганини тан олиш лозим. 
Масалан, маҳаллий Кенгашлар 15 дан ор-
тиқ масалалар бўйича қарор қабул қилиш 
ваколатига эга бўлса-да, уларни тайёрлаш, 
келишиш ва тасдиқлаш бўйича ягона тар-
тиб ҳалигача ишлаб чиқилмаган.

Яна бир масала. Маҳаллий Кенгашлар-
га кўп ваколатлар бериб, мақомини анча 
оширдик. Лекин, афсуски, Кенгаш депу-
татлари тажриба алмашадиган, малака ва 
амалий кўникмасини ошириб борадиган 
тизим йўлга қўйилмади. Ўйлайманки, 
ушбу масала ҳам Сенатнинг янги таркиби 
эътиборидан четда қолмайди.

Кун мавзуси

ЭГАЛИК ҲУҚУҚИ 
ЭЪТИРОФ ЭТИЛМОҚДА
Дастлабки ўрганишларга кўра, ҳозир юртимизда 

ҳуқуқий ҳужжати йўқ ёки нотўлиқ 3 миллион  
600 мингдан ортиқ ер участкаси мавжуд

Мен сиз, муҳтарам сенаторлар тимсолида ана шундай катта ишларга қодир, 
Ўзбекистон олдида турган стратегик вазифаларни чуқур англайдиган, Ватан ва 

халқ манфаатини ҳамма нарсадан устун қўядиган фидойи инсонларни — ўзимнинг 
энг яқин маслакдошларимни кўраман.

2024 йил 20 ноябрь, 235-сон

Ялпи мажлисда Ўзбекистон Республи-
каси Президенти Шавкат Мирзиёев нутқ 
сўзлади.

Давлатимиз раҳбари янги таркибдаги 
Сенат аъзоларини юксак ишончга сазовор 
бўлганлари билан самимий табриклади.

Юқори палатанинг аввалги таркиби мам-
лакатимиз ривожига муносиб ҳисса қўшга-
ни таъкидланди. Охирги беш йилда юқори 
палата томонидан 106 марта ҳисоботлар 
эшитилган, ижро органларига 1 минг 300 та 
сўров киритилган. Парламентнинг халқаро 
майдондаги нуфузи ҳам сезиларли даража-
да ошган. Ўтган даврда хорижий давлатлар 
билан парламентлараро дўстлик гуруҳлари 
сони 26 тадан 73 тага етган.

Конституциявий ислоҳотлар натижа-
сида Сенат таркиби ихчамлашиб, унинг 
аъзолари сони 100 нафардан 65 нафарга 
қисқарди. Айни вақтда сенаторларнинг 

ваколатлари ва масъулияти бир неча ба-
робар ошди. Хусусан, юқори палатанинг 
парламент назорати ва бир қатор муҳим 
давлат органларини шакллантиришдаги 
иштироки сезиларли равишда кенгайти-
рилди. Сенатга ҳам қонунчилик таклифи 
киритиш ҳуқуқи берилди.

Президент бугун дунёдаги вазиятга 
йиғилганлар эътиборини қаратиб, тинчлик 
ва бирликнинг аҳамиятини таъкидлади.

— Мана шундай ғоят таҳликали вазиятда 
биз фақат кучли ирода, бирлик ва ҳамжиҳат-
лик, қаттиқ меҳнат билангина юртимизда 
тинчлик ва тараққиётни таъминлашга эриша 
оламиз. Ҳурматли сенаторларимиз, маҳал-
лий кенгашларга сайланган депутатларимиз 
ана шу ўткир ҳақиқатни, ўз зиммаларидаги 
улкан масъулиятни чуқур англаб иш олиб 
борадилар, деб ишонаман, — деди Шавкат 
Мирзиёев.

Бу омиллар барчадан ўз ишини танқи-
дий баҳолаб, уни бутунлай янгича ташкил 
этишни тақозо этмоқда. Шу муносабат 

билан Сенат олдида турган долзарб вазифа-
ларга тўхталиб ўтилди.

Биринчидан, қонунларни муҳокама қи-
лишда янгича механизмларни жорий этиш 
зарур. Айниқса, қонун ижодкорлиги жа-
раёнига маҳаллий кенгашларни кенг жалб 
этиш, ҳар бир қонун бўйича уларнинг 
фикрини олиш амалиётини йўлга қўйиш 
муҳим аҳамиятга эга. Энг муҳими, қонун-
ларда ҳудудий ва умумдавлат манфаатлари 
уйғун бўлишига эришиш лозим.

Иккинчидан, маҳаллий кенгашлар фаоли-
ятига ҳар томонлама кўмаклашиш Сенатнинг 
устувор вазифаси бўлиши керак. Маълумки, 
энди халқ депутатлари вилоятлар ва Тошкент 
шаҳар Кенгашларига ҳокимлар эмас, балки 
депутатлар орасидан сайланган кенгаш раис-
лари бошчилик қилади. Шунингдек, Кенгаш 
сўрови ва Кенгаш текшируви каби янги меха-
низмлар орқали ҳудудий ижро органлари фао­
лияти устидан назорат кучайтирилади. 2026 
йилдан бошлаб туман ва шаҳар Кенгашларига 
ҳам ҳокимлар раислик қилмайди.

Ушбу чора-тадбирлар мамлакатимизда 
давлат бошқарувини қуйи бўғинга туши-
риш, уларни аҳолига яқинлаштириш жара-
ёнлари ортга қайтмас тус олганидан дало-
лат беради.

Учинчидан, маҳаллий Кенгашлар вазир-
лик ва идораларнинг қуйи бўғинлари, ай-
ниқса, туман ва шаҳар бўлинмалари билан 
жойларда янгича ёндашув асосида ишлаши 
талаб этилади.

Туман ва шаҳарлар бюджети муносабат-
ларида ҳам маҳаллий кенгашлар жуда катта 
ваколатларга эга. Бундан оқилона фойдала-
ниб, аҳолини қийнаётган масалаларни ҳал 
этиш, Сенат эса бу йўналишларда маҳаллий 
кенгашларга кўмаклашиб бориши зарур.

Тўртинчидан, янгиланган Конституция­
мизда Сенатга маҳаллий Кенгашларнинг 
қарорлари қонунчиликка мувофиқ бўли-
шини таъминлаш бўйича катта масъулият 
юклатилган. Сенат бу борада очиқлик ва 
шаффофликни, қонунийликни таъминлаш 
бўйича самарали тизим яратиши керак.

Бешинчидан, Сенат қўмиталари — юқо-
ри палатанинг юраги, ҳаракатлантирувчи 
кучидир. Шу боис, қўмиталардаги эшитув 
институти асосларини қонун даражасида 
мустаҳкамлаб қўйиш вақти келди.

Олтинчидан, камбағалликни қисқарти-
риш ва аҳолини ижтимоий ҳимоя қилиш бо-
расидаги дастур ва режаларни тўлиқ рўёбга 
чиқаришда сенаторларнинг иштироки жуда 
муҳим.

Еттинчидан, коррупцияга қарши курашиш 
бўйича парламент назоратини, бутун жамия-
тимиз иштирокини янада кучайтириш зарур. 
Сенат аҳоли ва давлат хизматчиларининг 
ҳуқуқий онги ва маданиятини юксалтириш, 
жамиятда коррупцияга нисбатан муросасиз-
лик муҳитини шакллантириш, ёш авлод онги-
га қонунга ҳурмат, тўғрилик ва ҳалол меҳнат 
тушунчаларини сингдириш бўйича аниқ 
чора-тадбирларни ишлаб чиқиши керак.

Саккизинчидан, Сенат томонидан 
Судьялар олий кенгашининг барча аъзола-
рини сайлаш тизими йўлга қўйилгани суд 

ҳокимиятининг чинакам мустақиллигини 
таъминлашга хизмат қилади. Бунда Сенат 
фақат номзодларни тасдиқлаш билан чеклан-
май, уларнинг фаолияти билан танишиб, ху-
лоса бериш амалиётини йўлга қўйиш зарур.

Мажлисда ташкилий масалалар ҳам 
кўриб чиқилди.

Президент Шавкат Мирзиёев Конститу-
циямизнинг 101-моддасига мувофиқ, Олий 
Мажлис Сенати Раиси лавозимига номзод 
тақдим қилди.

Яширин овоз бериш орқали Олий Мажлис 
Сенати Раиси лавозимига Танзила Норбоева 
сайланди. Шунингдек, Сенат Раисининг би-
ринчи ўринбосари лавозимига Содиқ Сафоев, 
Сенат Раисининг ўринбосари лавозимига 
Аманбай Оринбаев сайланди.

Кун тартибига мувофиқ, Сенатда 7 та қў-
мита ва битта комиссия тузилди. Муҳокама 
этилган масалалар юзасидан Олий Маж-
лис Сенатининг тегишли қарорлари қабул 
қилинди.

ЎзА

ПРЕЗИДЕНТ ШАВКАТ МИРЗИЁЕВНИНГ ªЗБЕКИСТОН РЕСПУБЛИКАСИ 
ОЛИЙ МАЖЛИСИ СЕНАТИНИНГ БИРИНЧИ МАЖЛИСИДАГИ НУТ¯И

Бундан ташқари, маҳаллий Кенгашлар-
нинг энг яхши тажрибаларини бошқа ҳу-
дудларда ҳам оммалаштириш, намунали 
Кенгашларни эътироф этиш ҳам йўлга қў­
йилса, албатта, ишимизнинг самараси яна-
да ошади.

Асосий қонунимизга мувофиқ, Сенат 
10 дан зиёд юқори мартабали мансабдор 
шахсларнинг ҳисоботларини эшитади. Ўт-
ган беш йилда бундай ҳисоботлар 100 мар-
тадан ортиқ эшитилган. Лекин ҳисоботлар 
кўп ҳолларда чуқур таҳлиллар ўтказмасдан 
кўриб чиқилмоқда. Масалан, жиноятчилик 
масаласини олайлик. 2024 йилнинг 9 ойи-
да мамлакатимиз бўйича 45 мингдан зиёд 
шахс жиноятга қўл урган. Андижон, Жиз-
зах, Қашқадарё ва Самарқанд вилоятларида 
ўғрилик, Навоий, Сирдарё ва Хоразм вило-
ятларида фирибгарлик, Сурхондарё ва Тош-
кент вилоятлари ҳамда Тошкент шаҳрида 
гиёҳвандлик жиноятлари бошқа ҳудудларга 
нисбатан кўпроқ содир этилган.

Сенат парламент назорати доирасида 
мавжуд аҳволни пухта таҳлил қилиб, “қи-
зил” ҳудудлардаги вазиятни назоратга олса, 
бу борада қатъий сўров ўтказса, ўйлайман-
ки, вазиятни ижобий томонга ўзгартириш 
мумкин.

Қадрли юртдошлар!
Сўнгги йилларда кенг кўламли демокра-

тик ислоҳотларимиз туфайли Ўзбекистон-
нинг халқаро рейтинглардаги ўрни яхши-
ланиб бормоқда. Мамлакатимиз рейтинги 
қонун устуворлиги бўйича 8 поғона, элек-
трон ҳукумат бўйича 18 поғона, иқтисодий 
эркинлик бўйича 49 поғона, логистика ва 
инновация бўйича 10 поғона юқори кўта-
рилди.

Бундай муҳим ютуқларни эътироф этган 
ҳолда, биз айни вақтда бу йўналишларда 
ҳали яна кўп иш қилишимиз зарурлигини 
яхши тушунамиз.

Бугунги кунда Ўзбекистон нуфузли 
халқаро минбарлардан катта-катта ташаб­
бусларни илгари сурмоқда. Албатта, улар-
нинг мазмун-моҳиятини халқимизга, хори-
жий ва маҳаллий экспертларга етказишда 
сенаторларимиз фаол бўлишларини барча-
миз истаймиз. Аммо, афсуски, уларнинг бу 
борадаги роли етарли даражада сезилма-
япти. Сенатдаги халқаро ишларга масъул 
қўмита ҳам ушбу масалада анча суст ишла-
япти. Умид қиламанки, юқори палатамиз-
нинг янги таркиби мазкур йўналишдаги 
фаолиятини яхшилайди.

Ҳурматли мажлис қатнашчилари!
Бугунги таҳликали замон барчамиздан 

ўз ишимизни танқидий баҳолаб, уни бутун-
лай янгича ташкил этишни тақозо этмоқда. 
Шу муносабат билан Сенат олдида турган 
долзарб вазифаларга қисқача тўхталиб ўт-
моқчиман.

Биринчидан, янгиланган Конституция­
мизда Сенат билан Қонунчилик палатаси 
ваколатларидаги такрорий ҳолатлар барта-
раф этилиб, уларнинг ҳар бирига тегишли 
вазифалар аниқ кўрсатилди.

Энди Сенат қонунларни муҳокама қи-
лишда янгича механизмларни жорий эти-
ши зарур. Айниқса, қонун ижодкорлиги 
жараёнига маҳаллий Кенгашларни кенг 
жалб этиш, ҳар бир қонун бўйича уларнинг 
фикрини олиш амалиётини йўлга қўйиш 
муҳим аҳамиятга эга.

Эътибор беринг, Кенгашлар депутатла-
ри бу йил фуқаролар билан учрашувларда 
22 мингдан ортиқ муаммоларни аниқлаган. 
Яъни жойлардаги ҳақиқий аҳволни улар 
яхши билади. Шундай экан, қонунларни 
парламент қўмиталарида кўриб чиқишда, 
вазирлик ва идоралар вакиллари билан эмас, 
балки маҳаллий Кенгашлар депутатлари 

билан кўпроқ иш олиб борилса, албатта, 
адолатдан бўлади. Чунки ҳудудларнинг 
ўзига хос хусусият ва имкониятлари ҳисоб-
га олинмаган қонунлар қуйи бўғинда сама-
рали ишламайди.

Энг муҳими, қонунларда ҳудудий ва 
умумдавлат манфаатлари уйғун бўлишига 
эришиш лозим. Қонунлар ижросини таъ-
минлашда маҳаллий ҳокимлик ёки Кен-
гашнинг имконият ва ресурси қай даражада 
экани доимо Сенатнинг эътибор марказида 
бўлиши зарур.

Иккинчидан, маҳаллий Кенгашлар фао-
лиятига ҳар томонлама кўмаклашиш Сенат-
нинг устувор вазифаси бўлиши керак.

Маҳаллий бошқарувда сифат жиҳати-
дан янги модель жорий этилаётган ҳозирги 
вақтда бу, айниқса, муҳимдир. Хабарингиз 
бор, энди Халқ депутатлари вилоятлар ва 
Тошкент шаҳар Кенгашларига ҳокимлар 
эмас, балки депутатлар орасидан сайланган 
Кенгаш раислари бошчилик қилади. Биз 
ушбу сиёсий ислоҳот орқали халқимизнинг 
30 йиллик орзусини рўёбга чиқардик, де-
сак, айни ҳақиқатни айтган бўламиз.

Фурсатдан фойдаланиб, бугунги маж-
лисда иштирок этаётган ҳудудий Кен-
гашлар раисларини қутлаб, уларга келгуси 
фаолиятларида ютуқлар тилайман.

Бу йил ҳокимларнинг 33 та ваколати 
Кенгашларга олиб берилди, яна 17 та ва-
колатни ўтказишни режа қиляпмиз. Мисол 
учун, ичимлик сув тарифига устама, давлат 
объектлари ва бозорларда ижара тўловлари 
каби жами 7 турдаги маҳаллий йиғимлар 
миқдорини тасдиқлаш ваколати ҳам маҳал-
лий Кенгашларга ўтказилиши кўзда тутил-
ган.

Шунингдек, Кенгаш сўрови ва Кенгаш 
текшируви каби янги механизмлар орқали 
ҳудудий ижро органлари фаолияти устидан 
назорат кучайтирилади. Маҳаллий Кен-
гашлар томонидан ҳар ярим йилда қилин-
ган ишлар бўйича матбуот анжуманлари 
ўтказиш амалиёти йўлга қўйилса, ўйлай-
манки, бу уларнинг фаолиятида ошкоралик 
ва ҳисобдорликни кучайтиради.

Ушбу чора-тадбирларнинг барчаси мам-
лакатимизда давлат бошқарувини қуйи 
бўғинга тушириш, уларни аҳолига яқин-
лаштириш жараёнлари ортга қайтмас тус 
олганидан далолат беради.

Шу ўринда ғоят муҳим бир жиҳатга 
эътиборингизни қаратмоқчиман. 1992 йил-
гача мамлакатимизда бир муддат маҳаллий 
давлат ҳокимиятига икки раҳбар бошчилик 
қилган ҳолатлар ҳам бўлган. Буни бугунги 
мажлисда қатнашаётган ёши улуғ инсонлар 
яхши эслайди. Ўша вақтда айрим раҳбарлар 
долзарб муаммоларни ҳал қилиб, ҳудудни 
ривожлантириш ўрнига обрў талашишдан 
ортмай қолгани ҳам бор гап.

Яқин ўтмишда йўл қўйилган бундай 
хатолардан тўғри хулоса чиқаришимиз ва 
уларни такрорлашга йўл қўймаслигимиз 
лозим. Умуман, ҳоким ҳам, Кенгаш раиси 
ҳам, аввало, ўз ҳудудида яшаётган аҳоли 
манфаатларини етакчи ўринга қўйиб, бир 
жамоа бўлиб ишлаши лозим.

Айни пайтда Конституцияда белгиланга-
нидек, туман, шаҳар ва вилоятлар миқёси-
да қонун ҳужжатларини сўзсиз ижро этиш, 
ҳудудларни ижтимоий-иқтисодий, мада-
ний ва экологик жиҳатдан ривожлантириш 
учун ҳокимлар масъул ва жавобгар эканини 
алоҳида таъкидлаб айтмоқчиман.

Бу фикрларни сиз, ҳурматли сенатор-
лар билан учрашувда баён этаётганим 
бежиз эмас. Чунки сизлар, бир томондан, 
маҳаллий Кенгаш депутатисиз, иккинчи 
томондан, Сенат аъзоси сифатида зим-
мангизга маҳаллий вакиллик идоралари-
га кўмаклашиш вазифаси ҳам юклатил-
ган.

Сенат маҳаллий ҳокимлик ва Кенгашлар 
ҳамжиҳат фаолият юритиши, ўзаро муноса-
батларини тўғри ташкил этиши учун уларга 
яқиндан ёрдам бериши лозим.

2026 йилдан бошлаб туман ва шаҳар 
Кенгашларига ҳам ҳокимлар раислик қил-
майди. Бу ҳам муҳим демократик жараён. 
Юқори палатамиз бу ислоҳотга ҳам жиддий 
тайёргарлик кўриши керак.

Учинчидан, янгиланган Конституция та-
лаби асосида маҳаллий Кенгашлар яқинда ҳо-
кимларни лавозимга тасдиқлашда, уларнинг 
ҳудудни ривожлантиришга оид дастурларини 
илк бор кўриб чиқиб, маъқуллади.

Халқимиз депутатлардан бу дастурлар-
даги вазифалар ижроси бўйича депутатлик 
ва Кенгаш назоратини амалга оширишда 
фаол ва ташаббускор бўлишни кутмоқда.

Мисол учун, сўнгги беш йилда йўл қу-
рилиши соҳасига 48 триллион сўм маблағ 
ажратилган бўлса-да, йўлларнинг 32 фоизи 
ёки 66 минг километри ҳануз таъмирталаб 
аҳволда. Ичимлик сув ва канализация тизи-
мига эса 23 триллион сўм маблағ йўналти-
рилган, лекин 747 та маҳалладаги қарийб 8 
миллион аҳоли ҳали ҳам марказлашган тар-
моққа уланмаган. Марказлашган иситиш 
қозонларининг 8 фоизи ҳамда иссиқлик 
тармоқларининг 14 фоизи яроқсиз аҳволда.

Шаҳар ва шаҳарчаларнинг 826 таси ёки 
70 фоизи, қишлоқ аҳоли пунктларининг  
5 минг 859 тасида ёки 78 фоизида бош режа 
йўқ. Оқибатда, жойларда пала-партиш ва 
ноқонуний қурилишлар кўпайиб бормоқда. 
Ўтган йили рўйхатдан ўтказилмасдан қу-
рилиш бошланган 1 минг 600 та объект 
аниқланган бўлса, жорий йилнинг олти 
ойида бу кўрсаткич 1 минг 900 тадан ошга-
ни ҳам бунинг далилидир.

Бу эса маҳаллий Кенгашлар вазирлик ва 
идораларнинг қуйи бўғинлари, айниқса, ту-
ман ва шаҳар бўлинмалари билан жойларда 
янгича ёндашув асосида ишлашини тақозо 
этмоқда.

Азиз дўстлар!
Маълумки, бюджет муносабатлари соҳа-

сида маҳаллий Кенгашлар жуда катта вако-
латларга эга. Биз 2025 йилда ер, мол-мулк 
ва айланма солиқларини тўлиқ, даромад 
солиғининг эса камида 50 фоизини туман 
ва шаҳарларнинг ўзида қолдириш бўйича 
қарор қабул қиламиз. Бу орқали маҳаллий 
Кенгашларнинг ушбу соҳадаги роли яна-
да ортади. Натижада 2025 йилда туман ва 
шаҳарлар бюджетлари даромади 9,4 трил-
лион сўм ёки 47 фоизга ошади.

Мисол учун, биргина Хатирчи тумани-
нинг бюджетида даромадлар 69,4 миллиард 
сўм ёки салкам 2 баробар, Бухоро туманида 
29 миллиард сўм ёки 1,3 баробарга кўпаяди.

Бу ислоҳотларимиз туман ва шаҳарлар-
даги масъул ва мутасадди шахслар ўз ҳудуд-
ларидаги муаммоларни мустақил ҳал этиши 
учун имкониятни тубдан ошириш бароба-
рида маҳаллий Кенгашлардан яратилаётган 
имкониятлардан оқилона фойдаланиб, аҳо-
лини қийнаётган масалалар ечими бўйича 
асосли ташаббусларни илгари суришни ҳам 
талаб этади.

Сенат эса бу йўналишларда маҳаллий 
Кенгашлар фаолиятини тизимли таҳлил қи-
либ, уларга кўмаклашиб бориши зарур.

Тўртинчидан, янгиланган Конституция­
мизда Сенатга маҳаллий Кенгашларнинг 
қарорлари қонунчиликка мувофиқ бўли-
шини таъминлаш бўйича катта масъулият 
юкланган.

Биргина ўтган йилнинг ўзида ушбу Кен-
гашлар 34 минг 400 та қарор қабул қилга-
нини ҳисобга оладиган бўлсак, бу қанча-
лик муҳим вазифа экани яққол аён бўлади. 
Сенат бу борада очиқлик ва шаффофликни, 
қонунийликни таъминлаш бўйича самарали 
тизим яратиши керак. Бу йўналишда юқори 

палата ҳузурида яқинда ташкил этилган 
Ҳудудий вакиллик органлари фаолиятини 
ўрганиш маркази имкониятларидан унумли 
фойдаланиш лозим бўлади.

Бешинчидан, Сенат қўмиталари — 
юқори палатанинг юраги, ҳаракатлантирув-
чи кучидир.

Ҳар бир қўмита жойлардаги муаммолар-
ни ўрганиш ва уларнинг ечими юзасидан 
ўтган беш йил давомида ўртача 37 тадан на-
зорат-таҳлил тадбири ўтказган. Албатта, бу 
кўрсаткич ва рақамлар яхши. Лекин назорат 
тадбирлари кутилган натижа беряптими, 
улардан кейин жойларда аниқ бир муаммо 
ўз ечимини топяптими, деган савол сена-
торларимизни ўйлантириши керак.

Шу боис, қўмиталардаги эшитув инс­
титути асосларини қонун даражасида 
мустаҳкамлаб қўйиш вақти келди, деб ҳи-
соблайман. Ҳар бир қўмита ўз йўналиши 
бўйича маҳаллий Кенгашларга кўмаклашиб 
борса, табиийки, уларнинг фаолияти ҳам 
сезиларли даражада кучаяди.

Олтинчидан, биз камбағалликни 
қисқартириш ва аҳолини ижтимоий ҳимоя 
қилиш борасида катта дастурларни амалга 
оширмоқдамиз.

Тўрт йил аввал 23 фоиз ёки 7,5 миллион 
нафар аҳолимизнинг даромади камбағаллик 
чегарасига ҳам етмас эди. Ўтган даврда 3,5 
миллион фуқаро учун даромад олиш имко-
ниятини яратиб, камбағалликни 11 фоизга 
туширишга эришдик. Келгуси уч йилда уни 
7 фоизга туширишни режа қилганмиз.

Камбағалликни қисқартириш ва аҳолини 
ижтимоий ҳимоя қилиш мақсадида келгуси 
йили бюджетдан 500 миллиард сўм йўнал-
тирамиз. Яна бир янгилик — янги йилдан 
65 турдаги ижтимоий хизмат ва ёрдамлар, 
50 га яқин имтиёзларни ўзида мужассам 
этадиган ягона “Ижтимоий карта” тизими 
йўлга қўйилади.

Даромади ва соғлиғини йўқотиб, оғир 
ижтимоий вазиятга тушиб қолган юртдош­
ларимизни қўллаб-қувватлаш кўлами 
босқичма-босқич кенгайтирилади. Бунинг 
учун “Ижтимоий суғурта тўғрисида”ги қо-
нун қабул қилинади. Ногиронлиги бўлган 
шахсларнинг жамиятга мослашувини таъ-
минлаш учун ижтимоий хизмат ва ёрдамлар 
кўлами кенгайтирилади.

Хабарингиз бор, бугунги кунда имко-
нияти чекланган болаларнинг аксарияти 
ижтимоий муҳитдан ажралган ҳолда таъ-
лим олмоқда. Уларнинг умумтаълим мак-
табларига қатнаши учун тўсиқсиз муҳит ва 
зарур шароит яратилади, махсус педагог ва 
психологлар жалб қилинади.

Яна бир муҳим масалага алоҳида тўхтал-
моқчиман. Жамиятимизда болаларга нисба-
тан тазйиқ ва зўравонлик ҳолатлари учраёт-
ганидан хабарим бор. Биз миллий мадани-
ятимизга хос бўлмаган бундай иллатларга 
қарши муросасиз муносабатда бўлишимиз 
ва аёвсиз курашишимиз шарт. Бу масала 
шахсан Президентнинг назоратида бўлади.

Шу боис, яқинда боланинг ҳаёти, соғ-
лиғи, шаъни ва қадр-қимматига тажовуз қи-
линадиган, жисмоний ва руҳий азоб еткази-
ши мумкин бўлган барча ҳолатларда давлат 
томонидан тегишли ҳуқуқий ва ижтимоий 
чоралар кўрилишини қонун билан мус­
таҳкамлаб қўйдик.

Прокуратура органлари зўравонликдан 
жабрланувчиларнинг ҳуқуқлари, эркинлик­
лари ва қонуний манфаатларини ҳимоя 
қилиш бўйича таъсирчан чораларни янада 
кучайтириши керак.

Ана шундай режа ва ташаббусларимиз-
ни тўлиқ рўёбга чиқаришда сенаторларнинг 
иштироки, ҳеч шубҳасиз, жуда муҳим.

Еттинчидан, коррупцияга қарши кура-
шиш йўналишида миллий кенгаш фаолияти 
йўлга қўйилиб, Сенат раиси унга раҳбарлик 

қилиши тўғри бўлганини ҳаётнинг ўзи тас-
диқлади.

Сўнгги беш йилда “Коррупциянинг мав-
жуд эмаслиги” кўрсаткичида Ўзбекистон 
23 поғона юқори кўтарилиб, 2023 йилда  
140 та мамлакат орасида 66-ўринни эгал-
лади ва Марказий Осиё минтақасида бу 
йўналишда сезиларли ижобий кўрсаткични 
намойиш этди.

Давлат органлари ва ташкилотлари фао-
лиятининг шаффофлигини баҳолаш бўйича 
“Очиқлик индекси” жорий этилди. Баҳолаш 
натижаларига кўра, қониқарсиз деб топил-
ган давлат ташкилотлари раҳбарларининг 
ҳисоботлари Миллий кенгаш йиғилишла-
рида эшитиб борилмоқда. Бироқ бу бора-
да ҳали ечимини кутаётган масалалар ҳам 
етарли. Ўтган йили коррупцияга оид жино-
ятлар 12 фоизга камайган бўлса-да, 6 минг 
500 нафар шахс коррупцияда айбланиб, жа-
вобгарликка тортилган.

Умуман, коррупцияга қарши курашиш 
бўйича парламент назоратини, бутун жа-
миятимиз иштирокини янада кучайтириш 
зарур, деб ҳисоблайман.

Сенат аҳоли ва давлат хизматчиларининг 
ҳуқуқий онги ва маданиятини юксалтириш, 
жамиятда коррупцияга нисбатан муроса-
сизлик муҳитини шакллантириш, ёш авлод 
онгига қонунга ҳурмат, тўғрилик ва ҳалол 
меҳнат тушунчаларини сингдириш бўйича 
аниқ чора-тадбирларни ишлаб чиқиши ке-
рак.

Саккизинчидан, Сенат томонидан 
Судьялар олий кенгашининг барча аъзола-
рини сайлаш тизими йўлга қўйилгани суд 
ҳокимиятининг чинакам мустақиллигини 
таъминлашга хизмат қилади.

Шу ўринда бир фикрга урғу бериб айт-
моқчиман: Сенатнинг ушбу конституция-
вий ваколати фақат номзодларни тасдиқлаш 
билан чекланиб қолмаслиги керак. Юқори 
палата қўмиталарида номзодларнинг фао-
лияти билан танишиш ва баҳо бериш, улар 
ҳақида хулоса билдириш амалиётини йўлга 
қўйиш зарур.

Шу билан бирга, судьяларнинг мақоми 
ва судьялар ҳамжамияти органлари фаолия-
тининг ҳуқуқий асосини, суд тизимини мо-
лиялаштириш учун маблағлар ажратишда 
ушбу ҳамжамиятнинг иштирок этиш кафо-
латларини алоҳида қонунлар билан белги-
лайдиган вақт келди, деб ҳисоблайман.

Муҳтарам дўстлар!
Бугун сизлар билан бирга кун тартибига 

киритилган ташкилий масала — Сенат Раиси 
ва унинг ўринбосарларини сайлаш тўғриси-
даги масалани кўриб чиқишимиз зарур.

Конституциямизнинг 101-моддасига му-
вофиқ, кўпчилик, жумладан, тажрибали се-
наторлар билан маслаҳатлашган ҳолда, мен 
Олий Мажлис Сенати Раиси лавозимига 
ҳурматли сенаторимиз Танзила Камаловна 
Норбоева номзодини тақдим этмоқчиман.

Ушбу номзодни барчангиз яхши таний-
сиз. Танзила Камаловна давлат ва жамоат 
бошқарувида бой тажрибага эга. Ўтган 
даврда унинг Олий Мажлис Сенати Раиси 
сифатидаги самарали фаолияти натижаси-
да мамлакатимизда хотин-қизлар, болалар 
ҳуқуқларини таъминлаш ва уларнинг қону-
ний манфаатларини ҳимоя қилиш бўйича 
вазият сезиларли равишда яхшиланди. Хо-
тин-қизларнинг жамиятдаги ролини оши-
риш, гендер тенглик ва оила масалалари 
борасида илгари сурилган кўплаб ташаб-
буслар бугунги кунда ўз натижасини бер-
моқда.

Ҳурматли Танзила Камаловна юксак 
лавозимда сизлар билан яқин ҳамкорликда 
янада муваффақиятли фаолият кўрсатиши-
га ишонаман.

Сенат Раисининг биринчи ўринбо-
сари лавозимига ҳурматли сенаторимиз  

Содиқ Солиҳович Сафоев номзодини тав-
сия этаман.

Бу раҳбарни мамлакатимизда ва халқаро 
майдонда танилган йирик дипломат, жамоат 
арбоби сифатида яхши танийсиз. Содиқ 
Солиҳовични барчангиз яқиндан билганин-
гиз туфайли у кишининг меҳнат фаолияти 
ҳақида узоқ тўхталиб ўтирмайман.

Сенат Раиси ўринбосари лавозимига 
ҳурматли сенаторимиз Аманбай Тлеубаевич 
Оринбаев номзодини тавсия этаман.

Бу инсон халқимизнинг фидойи фарзан-
ди бўлиб, 2022 йил 26 августдан Қорақал-
поғистон Республикаси Жўқорғи Кенгеси 
раиси, ўша йилнинг 13 сентябридан бир 
пайтнинг ўзида Сенат Раиси ўринбосари 
сифатида ҳам самарали фаолият юритиб 
келмоқда.

Аманбай Тлеубаевич кўп йиллар ички 
ишлар органлари тизимида масъул лаво-
зимларда самарали хизмат қилган. Меҳнат 
фаолияти давомида ўзини масъулиятли, Ва-
танга, касбига садоқатли, синовли дамларда 
одамларни жипслаштира оладиган жонкуяр 
раҳбар сифатида кўрсатди.

Сизлардан Аманбай Оринбаев номзоди-
ни қўллаб-қувватлашингизни сўрайман.

Ҳурматли Сенат аъзолари!
Сенат Раиси ва унинг ўринбосарлари 

этиб сайланган Танзила Норбоева, Содиқ 
Сафоев, Аманбай Оринбаевни бугунги юк-
сак ишонч билан шахсан ўз номимдан ва 
сизларнинг номингиздан чин қалбимдан 
табриклаб, уларнинг келгуси фаолиятида 
ютуқ ва муваффақиятлар ёр бўлишини ти-
лайман.

Азиз дўстлар!
Соҳибқирон Амир Темур бобомизнинг 

“Салтанат тўнини кийгач, танимдан ҳа-
ловат кетди”, деган таъсирчан сўзларини 
кўпчилигингиз ўқигансиз, албатта. Улуғ 
аждодимизнинг ушбу сўзларида давлатчи-
лик ишига, эл-юрт хизматига бел боғлаган 
инсон амал қилиши зарур бўлган олий ме-
зон назарда тутилганини ҳаммамиз яхши 
тушунамиз.

Чиндан ҳам, давлат ва халқ хизматчиси-
нинг — у сенатор ёки депутат бўладими, 
ҳоким ёки вазир бўладими — раҳбарлик 
масъулиятини ўз зиммасига олганидан сўнг 
беғам-бепарво, лоқайд бўлиб юришга, ҳу-
зур-ҳаловатга берилиб яшашга маънавий 
ҳаққи йўқ.

Ўзингиз тасаввур қилинг, 37 миллион-
лик халқдан фақатгина 65 нафар инсонга 
сенатор бўлишдек юксак шараф ва бахт на-
сиб этди. Бу улкан ишонч ва масъулиятнинг 
қадрига етиш, уни ҳалол ва содиқ хизмат 
билан оқлаш барчамизнинг муқаддас бур-
чимиздир.

Донишмандлар айтганларидек, виждо-
нан қилинган меҳнатдан — нажот, адо-
латдан — ютуқ ва зафар ҳосил бўлади.

Сизлар Янги Ўзбекистон ва Учинчи Ре-
нессанс пойдеворини бунёд этишга муно-
сиб ҳисса қўшасизлар, халқчил ва адолатли 
қонунлар қабул қилиб, барчага ўрнак бўла-
сизлар, деб тилак билдираман.

Мен сиз, муҳтарам сенаторлар тимсо-
лида ана шундай катта ишларга қодир, 
Ўзбекистон олдида турган стратегик ва-
зифаларни чуқур англайдиган, Ватан ва 
халқ манфаатини ҳамма нарсадан устун 
қўядиган фидойи инсонларни — ўзим-
нинг энг яқин маслакдошларимни кўра-
ман.

Сизлар бор билим ва тажрибангиз, 
куч ва имкониятингизни ишга солиб, 
мамлакатимиз ҳаётида, Сенат фаолияти-
да янги, ёрқин саҳифа очасиз, деб ишона-
ман.

Ана шундай шарафли йўлда барчангизга 
сиҳат-саломатлик, улкан куч-ғайрат, омад 
ва зафарлар тилайман.

УЛКАН ИШОНЧ ВА МАСЪУЛИЯТНИНГ ¯АДРИГА ЕТИШ, УНИ ²АЛОЛ ВА СОДИ¯ 
ХИЗМАТ БИЛАН О¯ЛАШ БАРЧАМИЗНИНГ МУ¯АДДАС БУРЧИМИЗДИР

Сенатнинг маҳаллий кенгашлар билан яқин ҳамкорлиги қонун ижодкорлиги жараёнини 
янги босқичга олиб чиқади. Бундай ёндашув орқали халқ манфаатларига мос 

қонунларни қабул қилиш ва уларнинг ҳаётга татбиқ этилишини таъминлаш мумкин. 
Шу билан бирга, нафақат қонунларни қабул қилиш, балки уларнинг  ҳаётийлигини 

таъминлаш ҳам зарур.

Бу исло³отларга янгича ру³, амалий ишларга улкан ¿анот бахш этади

ХАЛҚИМИЗНИНГ 30 ЙИЛЛИК 
ОРЗУСИ РЎЁБГА ЧИҚДИ

Муносабат

Янгиланган Сенат ва 
маҳаллий кенгашларнинг 
ҳамжиҳатликдаги 
фаолияти халқ ишончини 

мустаҳкамлайди, демократик 
жараёнларни ривожлантиради, бир сўз 
билан айтганда, давлат бошқарувини 
янги босқичга олиб чиқади.

Икром НАЖМИДДИНОВ, 
Олий Мажлис Сенати аъзоси:
— Президентимиз йиғилишда қонунлар-

ни муҳокама қилишда янгича механизмлар-
ни жорий этиш, қонун ижодкорлиги жараё-
нига маҳаллий кенгашларни кенг жалб этиш, 
ҳар бир қонун бўйича уларнинг фикрини 
олиш амалиётини йўлга қўйиш борасида 
алоҳида тўхталиб ўтди.

Сенат фаолиятида қонунларни муҳока-
ма қилишда янгича замонавий ёндашувлар-
ни жорий этиш муҳим аҳамият касб этади. 
Унинг қонунларни муҳокама қилишдаги фао­
лияти нафақат юқори даражадаги таҳлилга 
асосланган бўлиши, балки турли ҳудудлар 
манфаатларини ҳам акс эттириши керак. 

Азамат ЗИЁ, 
Олий Мажлис Сенати аъзоси:
— Мамлакатимизда янгиланган Конс­

титуция асосида демократик ислоҳотлар изчил 
давом этмоқда. Маҳаллий кенгашлар фао­
лиятини янада такомиллаштириш борасида 
муҳим чора-тадбирлар амалга оширилмоқда.

Бугунги кунда Сенатнинг устувор вази-
фаларидан бири — маҳаллий кенгашларни 
қўллаб-қувватлаш ва уларнинг фаолиятига 
кўмаклашиш. Албатта, бу бежиз эмас. Зеро, 
ҳудудлар ривожида маҳаллий кенгашлар-

Малика ҚОДИРХОНОВА, 
Олий Мажлис Сенати аъзоси:
— Янги таҳрирдаги Конституциямиз асо-

сида шаклланган Сенат жамиятимизда тур-
ли соҳаларда катта тажриба ва билимга эга 
бўлган мутахассислардан ташкил топган. 

Ушбу таркибда олимлар, малакали мутахас-
сислар ва ижтимоий-сиёсий жараёнларда 

Покиза АҲМАДЖОНОВА, 
Олий Мажлис Сенати аъзоси:
— Йиғилишда давлатимиз раҳбари то-

монидан мамлакатимиз тараққиёти билан 
боғлиқ ислоҳотлар жараёнида Сенатнинг 
иштирокини кучайтиришга оид бўлган бир 

қатор устувор таклифлар билдирилди. Пре-
зидентимиз ўз маърузасида Сенат ва пар-
ламент қўмиталари ҳамда маҳаллий кен-
гашлар депутатларини ҳудуд ва тармоқларга 

Қутбиддин БУРХОНОВ, 
Олий Мажлис Сенати аъзоси:
— Янги шароитда Сенатнинг парламент 

назорати имкониятлари сезиларли даражада 
кенгайгани бизга катта масъулият юклайди. 
Сенатор сифатида номзодларнинг фаолияти 
ва касбий салоҳиятини чуқур таҳлил қилиш, 
улар ҳақида холис хулосалар бериш — дав-
лат бошқарувида адолат ва профессионал-
ликни таъминлашда муҳим аҳамиятга эга. 

Шунингдек, давлат органлари мансаб-
дор шахсларининг ҳисоботларини эшитиш 
тизимини қайта кўриб чиқиш вақти келди, 
деб ўйлайман. Ҳисоботларни фақат тинг­
лаш эмас, балки уларни чуқур таҳлил қи-
лиш орқали реал натижаларга эришишимиз 
мумкин. Айниқса, жиноятчиликнинг олдини 
олиш ва уни жиловлаш масалаларида қатъий 
позицияда туришимиз зарур. Сенатнинг бу 
борадаги саъй-ҳаракатлари халқ ишончини 
мустаҳкамлаш ва жамиятда хавфсизликни 
таъминлашга қаратилган бўлиши керак.

Сенатнинг таҳлилий салоҳиятини янада 
кенгайтириш орқали давлат бошқаруви са-
марадорлигини оширишга ҳисса қўшиши-
миз мумкин. Мен буни нафақат қонунчилик 

ПАРЛАМЕНТЛАРАРО АЛОҚАЛАР 
РИВОЖИ МИЛЛАТЛАРАРО ДЎСТЛИК ВА 

ҲАМЖИҲАТЛИККА ЗАМИН ЯРАТАДИ

Орзигул ҚОЗИХОНОВА,
Олий Мажлис Сенати аъзоси:
— Мажлисда Президентимиз янги сай-

ланган Сенат аъзолари фаолиятини кучай-
тириш билан боғлиқ муҳим таклифларни 
илгари сурди. Жумладан, Сенат аҳоли ва 
давлат хизматчиларининг ҳуқуқий онги 
ва маданиятини юксалтириш, жамият-
да коррупцияга нисбатан муросасизлик 
муҳитини шакллантириш, ёш авлод онги-
га қонунга ҳурмат, тўғрилик ва ҳалоллик 
тушунчаларини сингдириш бўйича аниқ 
чора-тадбирларни ишлаб чиқиши қайд 
этилди.

Албатта, ушбу ташаббус замирида катта 
маъно мужассам. Сўнгги йилларда жамиятда 
ҳуқуқий онг ва маданиятни шакллантириш, 
коррупцияга нисбатан муросасиз муноса-
батни яратиш борасида салмоқли ташки-
лий-ҳуқуқий ислоҳотлар амалга оширилди. 
Сенатда суд-ҳуқуқ масалалари ва корруп­
цияга қарши курашиш бўйича қўмита фао-
лият юритмоқда. Коррупцияга қарши кура-
шиш агентлиги ташкил этилди. Шунингдек, 
барча давлат органлари ва ташкилотлари, 
вилоятлар ва шаҳар ҳокимликларида кор-
рупцияга қарши ички назорат тузилмалари 
фаолияти йўлга қўйилди. 

Бу борадаги амалий ҳаракатларимиз 
халқаро даражада ҳам эътироф этилмоқда. 
Президентимизнинг сиёсий иродаси билан 
ўтказилган ислоҳотлар натижасида мамла-
катнинг халқаро рейтинглардаги ўрни сези-
ларли даражада яхшиланди. Сўнгги йиллар 
давомида коррупцияни қабул қилиш ин-
дексида мунтазам равишда фақат ижобий 

Сенатда 2020-2024 йилларда 438 та қонун 
муҳокамадан ўтказилиб, 20 та қонун инсон 
ҳуқуқлари ва ҳудудлар манфаатларига тўлиқ 
жавоб бермаслиги сабабли рад этилган.

Эндиликда қонунлар муҳокамаларини 
кучли профессионализм, очиқлик ва ошко-
ралик тамойиллари асосида ўтказиш, жара-
ёнларга эксперт ва мутахассислар, оммавий 
ахборот воситаларини кенг жалб этиш, улар-
нинг фикр ва таклифларини ҳар томонлама 
муҳокама қилиш долзарб вазифа ҳисобла-
нади. Зеро, ҳар бир қонун бўйича маҳаллий 
кенгаш фикрини олиш амалиётини жорий 
этиш ҳудудлардаги муаммоларни яхшироқ 
тушуниш ва уни қонунчиликда акс эттириш 
имконини беради. Бу нафақат қонунларнинг 

самарадорлигини оширади, балки уларнинг 
ижтимоий фойдали таъсирини ҳам кучайти-
ради.

Сенатнинг маҳаллий кенгашлар билан 
яқин ҳамкорлиги қонун ижодкорлиги жара-
ёнини янги босқичга олиб чиқади. Бундай 
ёндашув орқали халқ манфаатларига мос 
қонунларни қабул қилиш ва уларнинг ҳаётга 
татбиқ этилишини таъминлаш мумкин. Шу 
билан бирга, нафақат қонунларни қабул қи-
лиш, балки уларнинг  ҳаётийлигини таъмин-
лаш ҳам зарур.

“Янги Ўзбекистон” мухбири
Баҳор ХИДИРОВА ёзиб олди.

АСОСИЙ МАҚСАД ДАВЛАТ БОШҚАРУВИНИ 
АҲОЛИГА ЯҚИНЛАШТИРИШ

СЕНАТОРЛАРНИНГ ҲАР 3 НАФАРИДАН БИРИ 
ИЛМИЙ ДАРАЖАГА ЭГА

нинг ўрни йил сайин ортиб бормоқда. Ҳо-
кимларнинг 33 та ваколати кенгашларга ўт-
казилгани бунинг амалий ифодасидир.

Қолаверса, энди халқ депутатлари 
вилоятлар ва Тошкент шаҳар кенгашларига 
ҳокимлар эмас, балки депутатлар орасидан 
сайланган Кенгаш раислари бошчилик қи-
лади. Президентимиз ушбу сиёсий ислоҳот 
орқали халқимизнинг 30 йиллик орзуси 
рўёбга чиққанини таъкидлади.

Мажлисда давлатимиз раҳбари яна бир 
қатор ваколатларни маҳаллий кенгашларга 
бериш режалаштирилганини қайд этди. Бун-
дан кўзланган асосий мақсад давлат бошқа-
рувини аҳолига яқинлаштириш ва жойларда 
вакиллик органлари ролини оширишдан 
иборат. Бу, ўз навбатида, маҳаллий давлат 
ҳокимияти даражасида ўзаро тийиб туриш 
ва мувозанатни таъминлаш ҳамда сиёсий 
жараёнларда шаффофликни таъминлашга 
хизмат қилади.

Бир вақтлар мамлакатимизда маҳаллий 
давлат ҳокимиятида икки раҳбар бўлган 
даврларни эслайлик. Ўша вақтда баъзи раҳ-
барлар долзарб масалаларни ҳал қилиш ўр-
нига, обрў талашиш билан овора бўлган эди. 

Эндиликда эса халқ депутатлари кенгашла-
ри ва ҳокимиятлар ўртасида ҳамжиҳатликда 
ишлаш муҳим аҳамият касб этади. Сенат бу 
борада кенгашлар ва маҳаллий ҳокимликлар-
нинг ўзаро муносабатларини мустаҳкамлашда 
фаол ёрдамчи бўлиши зарур.

КАМБАҒАЛЛИКНИ БАРТАРАФ ЭТИШГА 
бирдек МАСЪУЛМИЗ

бириктириб, камбағалликни қисқартириш 
билан боғлиқ жараёнларни парламент ва де-
путатлик назоратига олишни,  масъуллардан 
ҳар ой ва ҳар чоракда бу борада сўров талаб 
қилиниши кераклигини алоҳида таъкидлади.

Айтиш жоизки, кейинги йилларда Прези-
дентимиз сиёсий иродаси билан камбағал-
ликни қисқартиришга қаратилган бир қатор 
дастурлар амалга оширилди. Бунинг натижа-
сида, мамлакатимизда камбағаллик даража-
си 2019 йилдаги 23 фоиздан 2023 йил якуни 
билан 11 фоизга туширилди.

Қолаверса, “Ўзбекистон — 2030” стра-
тегиясида 2026 йилга қадар камбағалликни 
2022 йилга нисбатан 2 баробарга, 2030 йилга 
қадар эса кескин қисқартириш мақсад қи-
линган. Бунинг учун камбағалликка тушиш 
хавфи мавжуд бўлган 4,5 миллион аҳоли-
нинг даромадини ошириш кўзда тутилган.

Рақамлардан ҳам кўриш мумкинки, 
белгилаб олинган вазифаларга эришишда 
Сенат қўмиталарининг назорат-таҳлил фао­
лияти натижадорлигини ошириш муҳим 
аҳамиятга эга. Бунда назорат жараёни фақат 
ҳисоботларни тинглаш билан чекланмасли-
ги керак. Балки жойлардаги реал вазиятни 
чуқур ўрганиш ва мавжуд муаммоларни 
аниқ таҳлил қилиш талаб қилинади. Шу 
сабабли қўмиталар фаолиятини янада ку-
чайтириб, тизимли ёндашувни жорий эти-
шимиз лозим. Бунинг учун ҳар бир сенатор 
ва маҳаллий кенгаш депутати ўз ҳудудида 
“Камбағалликдан фаровонлик сари” дас­
тури ижросини назоратга олиши, дастур 
ижрочилари билан тўғридан тўғри алоқа 
ўрнатиши мақсадга мувофиқ. 

Албатта, бу жараёнлар бизга катта масъу-
лият юклайди. Қолаверса, халқимиз томо-
нидан билдирилган юксак ишончни оқлаш, 
халқ вакили, деган мақомга муносиб бўлиш-
нинг ҳам залвари юқори.

сенат салоҳиятининг кенгайиши 
самарадорликни оширади

Шавкат АЮПОВ, 
Олий Мажлис Сенати аъзоси:
— Парламентнинг халқаро майдондаги 

нуфузи ҳам сезиларли даражада ошиб бор-
моқда. Ўтган даврда хорижий давлатлар 
билан парламентлараро дўстлик гуруҳлари 
сони 26 тадан 73 тага етди. Сенат Осиё хо-
тин-қизлар форуми, Марказий Осиё давлат-
лари парламентлараро форуми каби йирик 
халқаро тадбирларга мезбонлик қилди. Ке-
ласи йили Тошкентда Парламентлараро Ит-
тифоқнинг 150 йиллик юбилей Ассамблеяси 
ўтказилади. 

Президентимиз ушбу нуфузли халқаро 
анжуманни ҳам юқори савияда ташкил 
этиш ва ўтказиш кераклигини таъкидла-
ди. Бу юксак ишонч белгиси ва шу билан 
бирга, масъулиятли вазифа ҳамдир. Зеро, 
парламентлараро алоқалар ривожи миллат-
лараро дўстлик ва ҳамжиҳатлик муҳитига 
замин яратади.

Давлатимиз раҳбари Сенатда илк бор 
давлатлараро келишувлар ижроси устидан 

КОРРУПЦИЯГА ҚАРШИ КУРАШИШ БЎЙИЧА 
ИШЛАР янада ИЗЧИЛ кечади

жиҳатдан яхшиланган кам сонли мамлакат-
лар қаторига кирганмиз.

Ўтган йили Коррупцияга қарши курашиш 
бўйича халқаро мукофот билан тақдирлаш 
маросимини ўтказиш учун Тошкент шаҳри-
нинг танланиши мамлакатимизда бу борада 
амалга оширилаётган ислоҳотларнинг юксак 
эътирофи бўлди. Йиғилишда ушбу жабҳада-
ги ишларни изчил давом эттириш зарурлиги 
таъкидланди.

Бир сўз билан айтганда, давлатимиз раҳ-
бари мажлисда илгари сурган таклиф, ғоя ва 
ташаббуслар биз, сенаторларнинг келгуси-
да амалга оширадиган ишларимизда муҳим 
дастуруламал бўлади. Шу билан бирга, жа-
миятимиздаги ислоҳотларга янгича руҳ, 
амалий ишларга улкан қанот бахш этади.

ФАҚАТ ҚОНУН ҚАБУЛ ҚИЛИШ ЭМАС, УНИНГ ИЖРОСИНИ 
ТАЪМИНЛАШ ҲАМ МУҲИМ

жараёни, балки бутун бошқарув тизими си-
фатини яхшилаш учун муҳим асос деб ҳисоб­
лайман. Ҳар бир қабул қилинган қарор халқ 
манфаатларига мос келиши ва давлат бошқа-
рувининг шаффофлигини таъминлаши лозим. 
Биз ушбу мақсадга интилиб, ишлашда давом 
этамиз.

парламент назоратини таъминлаш бўйича 
амалиёт йўлга қўйилганига ҳам ижобий баҳо 
берди.

фаол иштирок этиб келаётган аёллар бор. 
Хусусан, сенаторларнинг ҳар 3 нафаридан 
бири илмий даражага эга. Улар қонунлари-
мизнинг сифати ва ижтимоий аҳамиятини 
оширишда муҳим ҳисса қўшади, албатта.

Маҳаллий кенгашлардаги ўзгаришлар, 
хусусан, ёшлар ва аёллар улушининг оши-
ши ҳам янги ташаббуслар ва замонавий ён-
дашувларга замин яратмоқда. Ёшларнинг 
шижоати ва ташаббускорлиги, аёлларнинг 
ижтимоий масалалардаги фаол иштироки 
жойлардаги муаммоларни тезкор ва самара-
ли ҳал қилишга ёрдам беради.

Янгиланган Сенат ва маҳаллий кен-
гашларнинг ҳамжиҳатликдаги фаолияти 
халқ ишончини мустаҳкамлайди, демокра-
тик жараёнларни ривожлантиради, бир сўз 
билан айтганда, давлат бошқарувини янги 
босқичга олиб чиқади. Биз барча имконият­
ларни самарали ишга солиб, халқ манфаат-
ларини ҳимоя қилиш ва ривожланишга ўз 
ҳиссамизни қўшишимиз зарур.

Ҳар бир қарор, ҳар бир ташаббус — ке-
лажагимиз учун муҳим қадам. Биз, сенатор-
лар, халқимизга хизмат қилиш, уларнинг 
эҳтиёжларини инобатга олиш ва ривожла-
ниш йўлида янги имкониятлар яратиш учун 
масъулмиз.

Бир вақтлар мамлакатимизда маҳаллий давлат 
ҳокимиятида икки раҳбар бўлган даврларни 
эслайлик. Ўша вақтда баъзи раҳбарлар долзарб 
масалаларни ҳал қилиш ўрнига, обрў талашиш 

билан овора бўлган эди. 



4 нигоҳ
2024 йил 20 ноябрь, 235-сон yuz_officialwww.yuz.uz yuz.uznews yuz.uz_news yuz

Моҳир ВАЛИЕВ,
Давлат кадастрлари 
палатаси раиси

Кун мавзуси

Бу
гу

нн
ин

г 
га

пи

Уй-жой — ўзбек халқи-
нинг орзуларидан бири. Ҳамма 
ўз уйи бўлишини хоҳлайди. 
Аммо бунга барчанинг ҳам 
имкони йўқ. Шунда уй-жой 
хариди учун тақдим этилаёт-
ган субсидия ёрдам беради. 

Бинобарин, субсидияга ипотека кредити асо-
сида квартира сотиб олиш учун бошланғич 
бадал ва кредит фоизининг бир қисми ёки 
якка тартибдаги уй-жойлар қуриш ҳамда ре-
конструкция қилиш учун кредит фоизининг 
муайян қисмини қоплаш мақсадида давлат 
бюджетидан фуқаро учун банкда унинг но-
мига очилган тегишли ҳисобвараққа ўтка-
зилган маблағ дея таъриф берилади. Оддий 
айтганда бу — уй учун тўловнинг муайян 
қисмини давлат томонидан қоплаб беради-
ган тизим.

Марказий банк маълумотларига кўра, 
2024 йил тўққиз ойида тижорат банклари 
томонидан аҳолига 11,7 триллион сўмлик 
ипотека кредити ажратилган. Бу кўрсаткич 
2023 йилда 16,9 триллион сўм, 2022 йилда 
14,4 триллион сўм, 2021 йилда 9,8 триллион 
сўм, 2020 йилда 9,1 триллион сўмни ташкил 
этганини инобатга олсак, уй-жой масаласи 
халқимиз ҳаётида қанчалик устувор аҳамият 
касб этаётганини англаш қийин эмас.

Мамлакатимизда турар жойлар қуриш 
кўлами кенгайиб, шаҳар марказлари, чек-
ка ҳудудларда ўзига хос кичик шаҳарчалар 
пайдо бўлаётгани, уй сотиб олиш бўйича 
фуқароларга қулайлик яратилаётгани шун-
га қаратилган саъй-ҳаракатлардир. Умуман, 
бу масала давлатимизнинг доимий эътибо-
рида. Жумладан, Президентимизнинг жо-
рий йил 30 апрелдаги “2024 йилда ипотека 
кредитларини ажратиш механизмларини 
такомиллаштириш ва аҳолининг уй-жой ша-
роитларини яхшилашга оид қўшимча чора-
тадбирлар тўғрисида”ги фармонига биноан, 
ипотека кредити орқали аҳолини уй-жой 
билан таъминлаш дастури доирасида ҳудуд-
ларда 100 мингта квартирадан иборат кўп 
қаватли турар жойлар қурилиши белгилаб 
берилди. Ипотека кредитини молиялашти-
ришга камида 17 триллион сўм йўналтири-
лиши, камбағалликдан чиқариш дастурига 
киритилган ва уй-жой шароитини яхшилаш-
га муҳтож шахсларга якка тартибдаги уй-
жой қуриш, реконструкция қилиш ва таъ-
мирлаш учун 120 миллион сўмгача ипотека 
кредити ажратилиши қайд этилган.

Вазирлар Маҳкамасининг 2024 йил 11 
ноябрдаги “Ипотека кредитларини ажратиш 
механизмлари такомиллаштирилганлиги му-
носабати билан Ўзбекистон Республикаси 
Ҳукуматининг айрим қарорларига ўзгарти-
риш ва қўшимчалар киритиш тўғрисида”ги 
қарори асосида ипотека кредити бўйича суб-
сидия ажратиш тартибига тегишли ўзгарти-
риш ва қўшимчалар киритилди.

Иқтисодиёт ва молия вазирлиги маълу-
мотларига кўра, бу билан ипотека кредити 
бўйича субсидия ажратиш тартиби тако-
миллаштирилди. Ипотека кредити бўйича 
субсидия тўлаб бериладиган фуқароларни 
танлаб олиш ва баҳолаш жараёни автомат-
лаштирилди. Иқтисодиёт ва молия вазир-
лигининг subsidiya.idm.uz дастури Адлия 
вазирлиги, Кадастр агентлиги, Камбағал-
ликни қисқартириш ва бандлик вазирлиги, 
Солиқ қўмитаси ва Ижтимоий ҳимоя мил-
лий агентлигининг электрон маълумотлар 
базаларига интеграция қилинди. Бу жара-
ёнда subsidiya.idm.uz интеграциялашган ти-
зими орқали ариза берувчининг маълумоти 

2018 йилда Президентимизнинг тегиш­
ли фармонига мувофиқ ўтказилган бир 
марталик умумдавлат акцияси доирасида 
621 мингдан ортиқ фуқаронинг ўзбошим-
чалик билан эгалланган ер участкасида те-
гишли рухсатномасиз қурилган уй-жойига 
нисбатан эгалик ҳуқуқи эътироф этилиб, 
кадастр ҳужжати расмийлаштириб берил-
ган эди.

Ҳозирги ўрганишлар давомида ҳуқуқий 
ҳужжати йўқ ёки нотўлиқ, ерга эгалик 
ҳуқуқини расмийлаштириш масаласи тур-
ли сабабларга кўра охирига етказилмаган 
493 минг гектар ер участкаси мавжуд. Шу 
пайтгача амалдаги қонунчиликда ушбу 
муаммоли ер участкаларига нисбатан 
ҳуқуқларни эътироф этишнинг ҳуқуқий 
асоси ва тартиби мавжуд эмас эди.

Президентимиз жорий йил 5 август-
да имзолаган ва 8 ноябрдан кучга кирган 
“Ўзбошимчалик билан эгаллаб олинган 
ер участкаларига ҳамда уларда қурилган 
бинолар ва иншоотларга бўлган ҳуқуқлар-
ни эътироф этиш тўғрисида”ги қонун ўз-
бошимчалик билан эгаллаб олинган ер 
участкалари ҳамда уларда қурилган бино 
ва иншоотларга эгалик ҳуқуқини эътироф 
этиш соҳасидаги муносабатларни тартибга 
солишга хизмат қилади.

Шу йил 8 ноябрдан бошлаб Кадастр 
агентлиги томонидан тасдиқланган режа-
график асосида Давлат кадастрлари пала-
таси томонидан мамлакатимиз бўйлаб хат-
лов жараёни бошланди.

Дастлабки ўрганишларга кўра, ҳо-
зир юртимизда ҳуқуқий ҳужжати йўқ ёки 
нотўлиқ 3 миллион 600 мингдан ортиқ ер 
участкаси мавжуд. Мазкур ер участкалари-
нинг ҳар бири ўртача 3-4 нафардан фуқаро 
ва тадбиркорга дахлдор бўлса, бу ҳужжат 
10 миллиондан ортиқ кишининг муаммоси 
ҳал қилинишига замин яратади.

Бугун кўпчиликни бир савол қизиқтир­
япти: ўзбошимчалик билан эгаллаб олин-
ган ер участкалари ҳамда уларда қурилган 
бино ва иншоотларга эгалик ҳуқуқи эъти-
роф этилиши учун қаерга мурожаат қилиш 
керак ҳамда қандай ҳужжатлар тақдим эти-
лади?

Қонун билан эгалик ҳуқуқи эътироф 
этиладиган бино-иншоотлар ва ер участ-
калари тоифаси белгилаб берилди. Жум-
ладан, 2018 йил 1 майгача фуқаролар якка 
тартибдаги уй-жой қурган ҳолда ўзбошим-
чалик билан эгаллаган ер участкаси ҳамда 
унда қурилган бино ва иншоотларга мулк 
ҳуқуқи берилади. Шунингдек, 2018 йил 1 
майгача фуқаролар ва ташкилотлар томо-
нидан ҳужжатда кўрсатилган майдондан 
ортиқча эгаллаган ер участкаси ҳамда 
унда қурилган бино ва иншоотларга мулк 
ҳуқуқи берилиши кўзда тутилган.

“Бир марталик акция” доирасида 
ҳуқуқларни эътироф этиш охирига етмаган 
ер участкаси ҳамда унда қурилган бино ва 
иншоотларга, 2021 йил 8 июнгача туман 
(шаҳар) ҳокимлари қарори билан ажратил-
ган, лекин вилоят ҳокими ёки халқ депутат-
лари кенгаши томонидан тасдиқланмаган 
ер участкаларига мулк ҳуқуқи берилиши 
белгиланган.

Шунингдек, боғдорчилик ва узумчи-
лик ширкатлари ҳудудидаги турар жойлар 
ҳамда улар эгаллаган ер участкаси, тадбир-
корларнинг кичик саноат зоналари ҳудуди-
га 2020 йил 9 мартгача жойлаштирилган ер 
участкаси, давлат ордери билан хусусий-
лаштирилган бинолар ва уйлар эгаллаган 
ер участкаси, ҳоким қарори билан мулк 
ҳуқуқи эътироф этилган бино ва уйлар 
эгаллаган ер участкасига мулк ҳуқуқи бе-
рилиши кўзда тутилган.

Мазкур қонуннинг адолатли ва са-
марали ижроси жуда муҳим. Бу жараён 

босқичма-босқич амалга оширилади. 
Биринчи босқичда ваколатли орган — 
Кадастр агентлиги, Давлат кадастрлари 
палатаси ва бу ташкилотларнинг ҳудудий 
бўлимлари томонидан режа-график асоси-
да хатлов ўтказилади. Иккинчи босқичда 
хатловдан ўтказилган ерлар тўғрисидаги 
маълумотлар автоматлаштирилган ахборот 
тизимига киритилади. Ахборот тизими-
да тўлиқ шакллантирилган маълумотлар 
тегишли фуқароларнинг ўзини ўзи бош­
қариш органлари, маҳаллалар, агентлик 
сайтида эълон қилинади. Кейинги босқичда 
тўпланган барча ҳужжатнинг тўлиқлиги, қо-
нунийлигини Адлия вазирлиги ва ҳудудий 
бўлимлари ўрганиб чиқади. Ижобий хуло-
са олингандан кейин фуқароларга СМС-
хабарнома юборилади. Шундан сўнг бир 
марталик тўлов амалга оширилади ва теги-
шли туман, шаҳар халқ депутатлари кенга-
ши томонидан қарор қабул қилинади. Бу қа-
рорга асосан, фуқароларнинг ер участкасига 
эгалик ҳуқуқи эътироф этилади.

Қонун кучга кирганига ҳали кўп вақт 
бўлмаган эса-да, шу пайтгача Давлат ка-
дастрлари палатаси ходимлари томонидан 
5000 дан ортиқ хонадон хатловдан ўтказил-
ди. Белгиланган режага кўра, жорий йил 
сўнгигача мамлакат бўйича 901 та маҳал-
лада хатлов ишлари бажарилади. Кейинги 
йили эса 2980 та маҳаллада ана шундай 
ишлар қилиниши белгиланган. Жараён 
2028 йилгача давом этади.

Бу бўйича қаерга мурожаат 
қилиш керак?

Орамизда турли йўллар билан вазиятдан 
фойдаланиб қолишни ўйлаётган фирибгар-
лар ҳам йўқ эмас. Шунинг учун фуқаролар 
“ерга эгалик ҳуқуқини олиб бераман ёки 
шу масалада ёрдам бераман”, деганлар-
нинг тузоғига тушиб қолмаслиги керак. 

“Бир марталик акция”да бундай ҳолатлар 
кузатилгани кўпчиликка маълум. Шу боис, 
бу борада бирор тушунмовчилик ёки эъти-
роз пайдо бўлса, фақат ваколатли органлар-
га, жумладан, Давлат кадастрлари палатаси 
комплаенс назорати хизмати ходимларига 
мурожаат қилиш зарур.

Ўзбошимчалик билан эгаллаб олинган 
ер участкаси ҳамда унда қурилган бино 
ва иншоотларга эгалик ҳуқуқини эътироф 
эттириш учун ҳеч қаерга мурожаат қилиш 
шарт эмас. Қонунга мувофиқ, ваколатли 
ташкилотлар вакилларидан тузилган ишчи 
гуруҳлар томонидан тасдиқланган режа-
график асосида ҳар бир ҳудудда хатлов 
ишлари бажарилади. Вилоят ҳокимлари-
нинг таклифига асосан, 2024 ва 2025 йилга 
мўлжалланган режа-график Кадастр агент-
лиги томонидан тасдиқланди. Мазкур жад-
вал агентликнинг kadastr.uz сайтига жой-
лаштирилди. Аҳолига қулайлик яратиш 
мақсадида сайтга кириш билан дастлабки 
ойнада жадвал билан танишиш таклиф эти-
лади. Уни босиш орқали сайтнинг керакли 
бўлимига ўтилади.

Кадастр агентлигининг “Геоинфоком” 
ДМ томонидан Ўзбошимчалик билан эгал-
лаб олинган ер участкаларига ҳамда уларда 
қурилган бинолар ва иншоотларга бўлган 
ҳуқуқларни эътироф этиш ахборот тизими 
— “Eʼtirof” AAT дастури ишлаб чиқилган. 
Қонуннинг 14-моддасига асосан, ваколат-
ли ташкилотлар тегишли маълумотлар ва 

ҳужжатларни ўзларининг ахборот тизим-
ларидан “Eʼtirof” AATга интеграция қил-
ган ҳолда электрон равишда тақдим этиши 

йўлга қўйилди. “Eʼtirof” AATга “Электрон 
ҳукумат” тизими идоралараро интеграция­
лашув платформаси орқали интеграция қи-
линган.

Хусусан, Давлат активларини бошқариш 
агентлиги — якка тартибдаги уй-жойлар ху-
сусийлаштирилгани ёки хусусийлаштирил-
магани тўғрисидаги сервис, Солиқ қўмита-
си — мол-мулк солиғи бўйича қарздорлик 
мавжуд ёки мавжуд эмаслигини текшириш 
сервиси, Адлия вазирлиги — “E-qaror” 
ягона электрон тизими, “Рақамли ҳукумат 
лойиҳаларини бошқариш маркази” давлат 
муассасаси — Ягона идентификация ти-
зими, Ижтимоий ҳимоя миллий агентлиги 
— “Ижтимоий ҳимоя ягона реестри” ахбо-
рот тизими ҳамда Тиббий-меҳнат эксперт 

комиссиялари тўғрисидаги маълумотлар 
интеграция қилинган.

Шу билан бирга, “Рақамли ҳукумат 
лойиҳаларини бошқариш маркази” дав-
лат муассасаси — Ягона биллинг тизими, 
Камбағалликни қисқартириш ва бандлик 
вазирлиги — Ягона миллий меҳнат тизими, 
“Рақамли ҳукумат лойиҳаларини бошқа-
риш маркази” давлат муассасаси СМС-ха-
барнома хизматлари кўрсатиш сервиси 
орқали боғланган.

Қолаверса, Кадастр агентлигининг ички 
тизимлари — Кўчмас мулкни ҳисобга 
олиш ва кўчмас мулкка бўлган ҳуқуқларни 
давлат рўйхатидан ўтказиш мақсадларида 
фойдаланиладиган интеграцион ахборот 
тизими ҳамда Ерга оид ҳуқуқбузарликлар-
ни аниқлаш, ҳужжатлар тўпламини шакл-
лантириш ва уларни кўриб чиқиш монито-
ринги юритилади.

Аҳоли орасида турли эътироз ва тушун-
мовчиликлар бўлмаслиги учун бир гапни 
айтиш керак. Қонунда ҳуқуқларни эъти-
роф этишнинг асосий шартлари ҳам аниқ 
белгиланган. Масалан, ер бошқа шахсга 
ажратилмаган ёки аукционга чиқарилмаган 
бўлиши, ер бўйича низо бўлмаслиги, бош 
режа талабларига зид эмаслиги ва бошқа 
омиллар ҳисобга олинади.

Энг муҳими, энди қонун билан фуқа-
ролар ва тадбиркорлик субъектларининг 
ўзбошимчалик билан эгаллаб олган ер 
участкасига ижара ҳуқуқи ҳамда уларда 

қурилган бино ва иншоотларга нисбатан 
мулк ҳуқуқи эътироф этилади. Бу орқали 
аҳолининг ижтимоий-иқтисодий ҳамда 
ушбу бино ва иншоотларни коммунал тар-
моқларга улаш бўйича тадбиркорлик фао-
лиятини амалга оширишда юзага келаётган 
муаммолар ҳал қилинади. Бундан ташқари, 
ижара ҳуқуқи эътироф этилган ер участка-
сининг ер фонди тоифасини ўзгартириш, 
кўчмас мулк объектига бўлган ҳуқуқларни 
давлат рўйхатидан ўтказиш, ижара ҳуқуқи 
эътироф этилган ер участкасини хусусий-
лаштириш тартиби ҳам белгиланди.

Шунингдек, қонун билан фуқаролар то-
монидан ортиқча эгалланган ер участкаси, 
боғдорчилик ва узумчилик ширкатлари ҳу-
дудидаги турар жойлар эгаллаган ер участ-
касига ижара ҳуқуқини эътироф этишнинг 
ҳуқуқий асослари белгилаб берилмоқда. 
Шу билан бирга, кўчмас мулкка эгалик 
ҳуқуқи эътироф этилган тақдирда ер участ-
касини ўзбошимчалик билан эгаллаб ол-
ган шахсларнинг Маъмурий жавобгарлик 
тўғрисидаги кодексда назарда тутилган 
жавобгарликдан озод этилиши режалашти-
рилмоқда.

Энг асосийси, ҳуқуқларнинг эътироф 
этилиши фуқаролар ҳаётига ижобий таъ-
сир кўрсатади. Уларда ўз уй-жойини қону-
ний расмийлаштириб олиш, бошқа шахсга 
сотиш, оила аъзоларини доимий рўйхатга 
қўйиш ҳуқуқи пайдо бўлади. Шунингдек, 
мулкдорлар энди бу уйни таъмирлаш ёки 
қўшимча қурилиш қилиш учун имтиёзли 
кредитлар олиши, уй-жой жамоат эҳтиёж-
лари учун олиб қўйилган ҳолларда қонунга 
мувофиқ компенсация талаб қилиши мум-
кин.

Қонуннинг яна бир муҳим жиҳати 
мавжуд. Бу унинг ижросини таъминлаш 
мақсадида давлат назорати билан бир қа-
торда жамоатчилик назоратини ўрнатиш 
масалалари ҳам алоҳида қайд этилганидир. 
Хусусан, ҳуқуқларни эътироф этишда дав-
лат назорати, жумладан, қонунда назарда 
тутилган тадбирларни амалга ошириш жа-
раёнида ер участкаларини ўзбошимчалик 
билан эгаллаб олиш ҳолларини барвақт 
аниқлаш ҳамда уларнинг олдини олишга 
қаратилган чора-тадбирлар прокуратура ва 
ички ишлар органлари, Қишлоқ хўжалиги, 
Экология, атроф-муҳитни муҳофаза қилиш 
ва иқлим ўзгариши вазирликлари ҳамда 
Кадастр агентлигининг ҳудудий бўлинма-
лари, шунингдек, маҳаллий ижро этувчи 
ҳокимият органлари томонидан амалга 
оширилиши белгиланган.

Бундан ташқари, мазкур жараёнда жа-
моатчилик назорати фуқаролар, фуқаро-
ларнинг ўзини ўзи бошқариш органлари, 
шунингдек, қонунчиликда белгиланган 
тартибда рўйхатга олинган нодавлат но-
тижорат ташкилотлар, оммавий ахборот 
воситалари томонидан ўтказилиши мум-
кинлиги кўрсатиб ўтилган.

Қонун фуқаролар ва тадбиркорлик 
субъектларининг ўзбошимчалик билан 
эгалланган ер участкаларига нисбатан 
ижара ҳуқуқи ҳамда уларда қурилган уй-
жой, бошқа бино ва иншоот ёки кўчмас 
мулк объектларига нисбатан мулк ҳуқуқи 
расмийлаштирилиши учун ҳуқуқий асос 
яратади. Энг муҳими, жамиятда мулк 
ҳуқуқи билан боғлиқ муносабатларни тар-
тибга солиш билан бирга, ижтимоий маса-
лаларда аҳолини қийнаб келаётган муам-
моларга ҳам ечим сифатида хизмат қилади.

Ушбу қонунни жойларда аҳоли ўртаси-
да кенг тушунтириш, бу борада тегишли 
идоралар, жамоатчилик вакиллари билан 
тизимли ҳамкорликни йўлга қўйиш асо-
сий вазифалар сирасидан. Зеро, фуқаролар 
яратиб берилаётган имкониятлардан сама-
рали фойдаланган ҳолда ер ва мулкка доир 
эгалик ҳуқуқларини қонуний жиҳатдан 
расмийлаштиришга бефарқ бўлмаслиги 
керак.

Дастлабки ўрганишларга кўра, ҳозир юртимизда ҳуқуқий ҳужжати 
йўқ ёки нотўлиқ 3 миллион 600 мингдан ортиқ ер участкаси мавжуд

Айни кунларда тўй-ҳашам, турли йиғинлар, жамоат 
транспорти, ижтимоий тармоқларда ўзбошимчалик билан 
эгаллаб олинган ер участкаларига эгалик ҳуқуқини эътироф 
этиш тўғрисидаги суҳбатларга гувоҳ бўляпмиз. Чунки бу 
минглаб инсонлар ҳаётига дахлдор масала. Ҳудудлардаги 
иқтисодий ўсиш, озиқ-овқат хавфсизлиги, иш ўринлари ва 
инвестиция оқими, аввало, ерга боғлиқ.

автоматлаштирилган тарзда текширилиб, 
баҳоланади.

Масъул ташкилотларнинг маълумот база-
лари орқали ариза берувчига тегишли маълу-
мот 3 иш куни давомида текширилади. Жум-
ладан, Адлия вазирлиги оила таркиби ва ариза 
берувчининг ёлғиз она, бева ва ажрашган аёл-
лар тоифасига мансублиги ҳамда турмуш ўр-
тоғи тўғрисидаги маълумотлар тўғрилигини, 
Кадастр агентлиги фуқаронинг номида турар 
жой бор-йўқлигини, Камбағалликни қисқар-
тириш ва бандлик вазирлиги фуқаронинг 
ҳақиқатан хорижда мигрант эканини, Солиқ 
қўмитаси номзоднинг ўртача ойлик дарома-
дини, Ижтимоий ҳимоя миллий агентлиги 
“Тиббий-ижтимоий экспертиза” тизимидан 
рўйхатдан ўтганини аниқлайди.

Энди субсидия учун ариза берганда ариза 
берувчи ва турмуш ўртоғининг ўртача ой-
лик даромади миқдори белгиланган меъёр-
дан кам бўлса, даромадлар ҳисоб-китобига 
уларнинг яқин қариндошларининг дарома-
ди ҳам киритилади. Яқин қариндошларга 
эса ота-она, туғишган ва ўгай ака-ука ҳамда 
опа-сингиллар, эр-хотин, фарзанд, фарзанд­
ликка олинганлар, бобо, буви, неваралар, 
шунингдек, эр-хотиннинг ота-онаси, туғиш-
ган ва ўгай ака-укалари ҳамда опа-сингилла-
ри киради.

Бундан ташқари, ариза берувчи, жумла-
дан, унинг турмуш ўртоғи ва яқин қарин-
дошларининг жами ўртача ойлик даромади 
бўйича балл берилмаган тақдирда ариза 
бошқа мезонлар асосида кўриб чиқилмасли-
ги ва автомат равишда субсидия ажратишни 
рад этиш учун комиссия котибига юборила-
ди. Бунда сўнгги уч ойнинг камида бир ойи-
да даромадга эга бўлиш талаб этилади.

Ариза берувчига субсидия ажратиш рад 
этиладиган ҳолатларга аниқлик киритил-
моқда. Булар қандай ҳолатлар? Тақдим этил-
ган маълумотлар нотўғри ёки сохта бўлса, 
ариза кўриб чиқиш жараёнига ўтказилмайди 
ва ўз-ўзидан рад этилади. Жорий йилда ҳу-
дуд учун ажратиладиган субсидия тугаса, ти-
зим томонидан барча аризани кўриб чиқиш 
тўхтатилади. Илгари ипотека кредити бўйи­
ча субсидиядан фойдаланган фуқаролар ва 
турмуш ўртоқлари такрорий мурожаат этса, 
ариза қайтарилади. Аризани кўриб чиқишда 
ариза берувчининг турмуш ўртоғи томони-
дан аввал топширилган ва кўриб чиқиш жа-
раёнида бўлган ариза аниқланса ҳам худди 
шу ҳолат такрорланади.

Қолаверса, ипотека кредити бўйича суб-
сидия тўлаш тартиби ва механизмларига ҳам 
тегишли ўзгартиришлар киритилди. Тўлов-
лар жараёнини автоматлаштириш мақсадида 
Иқтисодиёт ва молия вазирлиги томонидан 
subsidyplatform.mf.uz тўлов платформаси ишга 
туширилди. Аҳолини уй-жой билан таъмин-
лаш дастури доирасида иштирок этувчи тижо-
рат банкларининг ахборот тизими ушбу плат-
формага тўлиқ интеграция қилинган. 

Субсидия ажратиладиган фуқароларни 
баҳолашнинг ижтимоий мезонларида ҳам 
ўзгаришлар мавжуд. Яъни мезонлар асоси-
да бериладиган баллар тизими соддалашти-
рилган. Энди ариза берувчи ва оиласининг 
даромадидан келиб чиқиб, 10 ёки 5 балл бе-
рилиши мумкин. Шу билан бирга, “Тиббий-
ижтимоий экспертиза” электрон ахборот 
тизимидан рўйхатдан ўтган шахсларга ҳам 
қўшимча 5 балл берилади.

Дилшод УЛУҒМУРОДОВ,
“Янги Ўзбекистон” мухбири

СУБСИДИЯ
Уй-жой сотиб олиш бўйича 

янги тартиблар жорий қилинди
Маълумотларга кўра, ўтган йили давлат бюджетидан 
ажратилган субсидиялар миқдори 29 триллион 
255 миллиард сўмни ташкил қилган. Таҳлилларда 
ушбу субсидия маблағининг катта қисми ички 
бозорда табиий газ улгуржи олди-сотдиси, нодавлат 
мактабгача таълимни қўллаб-қувватлаш, иссиқлик 
таъминотини яхшилаш қатори аҳолини уй-жойли 
қилиш мақсадларига йўналтирилгани аён бўлади. 
Яна ҳам эътиборга молик жиҳати, давлат бюджетидан 
ажратилган субсидиялар миқдори кейинги уч-тўрт 
йилда мунтазам ошириб келинмоқда. Масалан, ўтган 
йилда субсидиялар миқдори рекорд даражада ошиб, 
2021 йилга нисбатан 5,2 баробар кўпайган.

Ўзбошимчалик билан эгаллаб олинган ер участкаси ҳамда унда қурилган бино ва иншоотларга эгалик 
ҳуқуқини эътироф эттириш учун ҳеч қаерга мурожаат қилиш шарт эмас. Қонунга мувофиқ, ваколатли 

ташкилотлар вакилларидан тузилган ишчи гуруҳлар томонидан тасдиқланган режа-график асосида ҳар 
бир ҳудудда хатлов ишлари бажарилади. Вилоят ҳокимларининг таклифига асосан, 2024 ва 2025 йилга 
мўлжалланган режа-график Кадастр агентлиги томонидан тасдиқланди. Мазкур жадвал агентликнинг 

kadastr.uz сайтига жойлаштирилди.

ЭГАЛИК ҲУҚУҚИ 
ЭЪТИРОФ ЭТИЛМОҚДА



5
yuz_officialwww.yuz.uz yuz.uznews yuz.uz_news yuz

Кўзгу

Саломатлик

Юксалиш палласи

Мактабгача ва мактаб таълими вазирли-
ги маълумотига кўра, жорий йилнинг ўзида 
халқаро фан олимпиадаларида ўқувчилари-
миз 122 та медални қўлга киритди. Уларнинг 
15 таси олтин, 39 таси кумуш ва 68 таси 
бронза медалдир. Ушбу натижа ҳозирга қа-
дар энг юқори кўрсаткич ҳисобланади. Булар 
орасида катта мақомга эга, кўпгина мамла-
катлар ва нуфузли олий таълим муассасала-
ри тан оладиган халқаро олимпиадалар мав-
жуд. Мисол учун,  Саудия Арабистонининг 
Ар-Риёд шаҳрида 87 та давлат (340 ўқувчи) 
иштирокида ўтказилган 56-халқаро кимё, 
Буюк Британиянинг Бат шаҳрида 110 та 
давлат (600 ўқувчи) иштирокида ўтказилган 
65-халқаро математика, Эроннинг Исфаҳон 
шаҳрида 46 та давлат (230 ўқувчи) иштиро-
кида ўтказилган 54-халқаро физика, Миср-
нинг Искандария шаҳрида 91 та давлат (362 
ўқувчи) иштирокида ўтказилган 36-халқаро 
информатика, Россиянинг Адигея Республи-
касида ўтказилган 9-Кавказ халқаро мате-
матика, Хитойнинг Шенжен шаҳрида ўтка-
зилган 58-халқаро Менделеев ва бошқа шу 
каби кўпгина олимпиадаларда эришилган 
натижалар янги Уйғониш даврига пойдевор 
қўядиган салоҳиятли авлод етишиб келаётга-
нидан дарак беради.

Бугун ёшларнинг орзу-интилиши, илм-
фанни ўзлаштиришга қизиқиши қўллаб-
қувватланмоқда. Уларнинг салоҳиятини 
рўёбга чиқариш, билим олиши, илм-фан ола-
мида муносиб ўрнини эгаллаши учун барча 
шарт-шароит яратиб берилаётир. Нуфузли 
беллашувларда юқори натижа кўрсатган 
ўқувчилар ва уларнинг устозларини рағбат-
лантириш тизимли йўлга қўйилгани ана шу 
эътиборга биргина мисолдир. 

Мамлакатимизда ўтказилиб келинаётган 
Ал-Хоразмий, Ал-Фарғоний, Абу Райҳон 
Беруний, Абу Али ибн Сино халқаро фан 
олимпиадалари ҳам келажак авлоднинг ин-
теллектуал салоҳияти юксалишига беқиёс 
ҳисса қўшмоқда.

Яқинда Мактабгача ва мактаб таълими 
вазирлиги томонидан пойтахтимиздаги Абу 
Али ибн Сино номидаги ихтисослаштирил-
ган мактабда 2023-2024 ўқув йили давомида 
халқаро ва минтақавий фан олимпиадалари-
да ғолибликни қўлга киритган ўқувчилар ва 
уларнинг устозларини тақдирлаш маросими 
бўлиб ўтди. Бу кун кўпчиликнинг ёдида илм 

3 ўқувчим халқаро кимё олимпиадасида 
медалларни қўлга киритди. Мен эса 400  
миллион сўмга яқин пул мукофоти билан 
тақдирландим. Меҳнатим муносиб қадрлан-
ганидан жуда ҳам хурсандман.

Илмнинг бундай юксак қадр топиши 
мамлакатимизда фан олимпиадалари тизи-
мида янги давр бошланишига туртки бери-
ши, шубҳасиз. Эришилган муваффақиятлар 
қанчалик салмоқли бўлмасин, марра ҳали 
олдинда. Ўзбекистон фарзандлари салоҳия-
ти, иқтидорини дунё ареналарида муносиб 
намойиш этиши учун барча имконият ишга 
солинмоқда.

Далер Раҳимов. Бугун илм-фан оламида 
бу исм тез-тез тилга олинмоқда. 56-халқаро 
кимё олимпиадасида олтин медални қўлга 
киритиб, олимпиада тарихида ёрқин саҳифа 
очган Далер шу йил 200 миллион сўмдан ор-
тиқ мукофотни қўлга киритди. 

— Беллашувларга жиддий тайёргарлик 
кўрдик, — дейди 56-халқаро кимё олимпиа­
даси олтин медали соҳиби, Абу Али ибн 
Сино номидаги ихтисослаштирилган мак-
таб ўқувчиси Далер Раҳимов. — Олимпиада 
натижалари эълон қилингандаги ҳолатимни 
тасвирлаб бера олмайман. Олтин медаль 
олишни мақсад қилгандим ва унга эришдим.  
Бу жуда қувонарли ва фахрли. Албатта, ҳар 
ким чин дилдан хоҳласа, ҳаракат қилса, кўз-
лаган мақсадига эришади. Ҳаракат қилиш 
ва ўқиш керак. Ютуқларимнинг бош сабаби 
— ота-онамнинг қўллаб-қувватлови, усто-
зимнинг меҳнати. Мақсадини тўлиқ англа-
ган инсон ортга чекинмайди. Билим орқали 
кўпгина эшикларни очиш мумкин. Тинимсиз 
меҳнат қилдим, асосий вақтимни тайёргар-
лик билан ўтказдим. Қўшимча тўгаракларга 
вақт ажрата олдим. Мағлубиятлардан қўрқ-
мадим. Ютқазишлар вақти келса, мен учун 

мотивацияга айланди. Демак, яна излани-
шим кераклигини тушундим. Турли олим-
пиадаларда тўртта кумуш медалга сазовор 
бўлдим. Аммо бу мен учун етарли эмасди. 
Изланишдан тўхтамадим ва юксак натижага 
эришдим. Давлатимиз томонидан муносиб 
тақдирланганим, ютуқларим эътиборсиз 
қолдирилмаганидан миннатдорман. 

Аҳрорбек Баҳодиров 56-халқаро кимё 
олимпиадасида кумуш медални қўлга ки-
ритди ва навбатдаги халқаро олимпиадада-
ги иштироки сабаб тақдирлаш маросимига 
кела олмади. Ҳақли равишда 112 миллион 
500 минг  сўм миқдордаги пул мукофоти 
қаҳрамонимизнинг онаси Маҳмуда Ёқубова-
га топширилди. 

— Фарзанднинг ютуғи ота-она учун ўзи-
нинг муваффақиятидан кўра муҳимроқ, — 
дейди М.Ёқубова. — Қўллаб-қувватлов, би-
лим олиши учун рағбат болани ўстиради. Ҳар 
доим ҳам ютуқ келавермайди, мағлубиятга 
ҳам тайёр туриш керак. Мен фарзандимни 
иродали бўлишга, қийинчиликлардан чўчи-
масликка ўргатдим. Фарзанд таълим-тарбия-
сига эътибор, унга тикилган маблағ кун келиб 
ўзини оқлайди.  Бугун бунинг натижасини 
кўриб, кўнглим осмон қадар юксалди.

Фан олимпиадалари бўйича 2019 йилдан 
кейин янги давр бошланди, дейиш мумкин.  
Давлатимиз раҳбарининг 2019 йил 3 майда-
ги “Иқтидорли ёшларни аниқлаш ва юқори 
малакали кадрлар тайёрлашнинг узлуксиз ти-
зимини ташкил этиш чора-тадбирлари тўғри-
сида”ги қарорига кўра, фан олимпиадаларида 
ғолиб бўлган ўқувчилар ва уларнинг устоз-
ларини мукофотлаш тизими йўлга қўйилди. 
Йилдан йилга натижалар сезиларли дара-
жада ошди. Мукофот жамғармаси ҳам охир-
ги беш йилда қарийб 12 баробар кўпайиб, 
жами 9 миллиард сўмга етди. Бу — таълимга 

тикилган инвестиция. Бугунги ғолибларга 
эргашиб, илмга меҳр қўядиган, юксак мар-
ралар сари интиладиган болаларнинг эртага 
юртга олиб келадиган фойдаси салмоқлироқ 
бўлади. Халқаро тажрибада бу ўз исботини 
топган, — дейди Мактабгача ва мактаб таъ-
лими вазирлиги бошқарма бошлиғи Умид 
Раҳмонов. — Ўқувчиларда олимпиадаларга 
қизиқиш ортган. Сабаби, бундан 7-8 йил ол-
дин тахминан 700 минг атрофидаги ўғил-қиз 
фан олимпиадаларида иштирок этган бўлса, 
жорий йилда 1 миллион 300 мингга яқин 
ўқувчи ушбу ҳаракатда қатнашиш истагини 
билдирди. Ўқувчиларни қуйи синфдан бош­
лаб олимпиадаларга жалб этиш амалиёти 
жорий қилиняпти. Илгари 9-11-синф ўқув-
чилари фан олимпиадаларида иштирок этган 
бўлса, жорий йилдан бошлаб 5-8-синфлар 
учун алоҳида фан олимпиадалари йўлга қў­
йилмоқда. Бу ҳам ўқувчилардан кўпроқ на-
тижадорликни кутиш имкониятини беради.

Президентимизнинг жорий йил 30 сентябр-
даги “Иқтидорли ёшлар билан ишлаш тизими-
ни янада такомиллаштириш чора-тадбирлари 
тўғрисида”ги қарори билан Ихтисослашти-
рилган таълим муассасалари агентлиги ҳузу-
рида давлат муассасаси шаклида Фан олимпи-
адалари маркази ташкил қилиняпти. Марказда 
қобилиятли ҳамда фанларни чуқур ўрганишга 
қизиқадиган ёшларни аниқлаш ва селекция 
қилиш, улардаги иқтидорни янада ривожлан-
тириш, ўқув дастурлари, адабиётлар, методик 
тавсиялар ва қўлланмалар ишлаб чиқиш, фан 
олимпиадаларига тайёрлаш бўйича тренерлар 
жамоасини, жумладан, хорижий мутахассис-
лар, олимлар ва профессор-ўқитувчиларни 
жалб қилган ҳолда шакллантириш каби бир 
қатор муҳим вазифалар белгиланган. 

Кўзланган вазифалар амалга ошса, қутлуғ 
бу замин яна бир бор янги Ренессанс ҳоди-
сасига бешик бўлиши, шубҳасиз. Зеро, унда 
салоҳияти юксак, ижодкор ва илмли ёшлар 
камол топмоқда. Янги Уйғониш даврини ҳам 
айнан шулар — юрт тараққиётининг фаол 
иштирокчиси, инновацион ғояларнинг дадил 
ташаббускори, миллатимизнинг том маъно-
даги “олтин фонди” бунёд этади.                                                                

Рисолат МАДИЕВА,
“Янги Ўзбекистон” мухбири

— Раъно, қизим, яхшироқ ўраниб ол, 
шамоллаб қолмагин, — дея елкасига кўрпа 
тортади.

бўлгиси келади. Аммо нима қиларини бил-
майди. Донохон уй юмушлари билан куйма-
ланиб ичкари кирди.

— Дўхтир келмадими? — дея хаста овоз-
да келинига юзланди Оллоёр бобо.

— Келиб қолар, ҳозир яна сўроқлайман, —  
дея ҳовлига чиқди Донохон. Сандалга со-
линган чўғдан оёғи қизиб, юзи қирмизи тус 
олган қизалоқ ўрнидан турди.

— Катта бўлсам, шифокор бўламан, ҳам-
мани даволайман, — дея бобосини қучоқла-
ди. Мўйсафид қизалоқнинг бошини силади, 
нияти ижобат бўлишини тилаб дуо қилди.

— Ҳозир дўхтир олиб келаман, — дея қи-
залоқ болаларча эркалаб ташқарига чиқди. 
Онасининг ҳай-ҳайлашига қарамай, илонизи 
сўқмоқ бўйлаб шиддат билан югуриб, катта 
автомобиль йўли бўйига етиб келди. Тез ёрдам 
машинаси шу йўлдан келишига умид қилган 
қизалоқ узоқ-узоқларга тикилди, олисдан мил-
тир-милтир чироқ ёққан машина елиб келарди. 
Унинг кўзлари қувнаб кетди.

— Келишяпти, келишяпти, — дея уй то-
мон югурди...

Фарғона вилояти Сўх тумани “Ленбур” 
маҳалла фуқаролар йиғинида чорак асрдан 
буён эл саломатлиги йўлида меҳнат қилиб 
келаётган Раъно Ҳомиджонованинг бола-
лик хотиралари билан боғлиқ мазкур воқеа 
бўлиб ўтганига ярим асрдан ошди. Болалик 
орзуси ушалиб, фидокорона меҳнати, били-
ми ва малакаси билан элнинг корига яраб 
келаётган оддий қишлоқ шифокорининг иш 
тажрибаси, ҳаёт йўли бугун кўпга намуна. 
У меҳнатидан бахт топди, одамлар эътибо-
рини қозонди, ёшларнинг севимли устозига 
айланди.

Президентимизнинг “Тиб-
биёт ходимлари куни муноса-
бати билан соҳа ходимлари-
дан бир гуруҳини мукофотлаш 
тўғрисида”ги фармонига му-
вофиқ, “Ленбур” оилавий ши-
фокорлик пункти ҳамшираси 
“Соғлом турмуш” медали билан 
тақдирланди.

— Тақдирланганимни эшитиб, 
қанчалик қувонганимни сўз билан ифо-
далаб бера олмайман, — дейди оилавий 
шифокорлик пункти ҳамшираси. — Сами-
мий тилаклар, дил изҳорлари кўнглимни 
фахр-ифтихорга тўлдирди. Қўқон шаҳри-
даги тиббиёт билим юртида таҳсил олгач, 
туман марказий шифохонасида доя, “Тул” 
бирламчи тиббий санитария ёрдам кўр-
сатиш муассасасида ҳамшира, ”Ленбур” 
қишлоқ врачлик пунктида доя, оилавий 
шифокорлик пунктида ҳамшира бўлиб 
ишладим. Қишлоғимизда аҳолига тиббий 
хизмат кўрсатиш билан боғлиқ ишлар ўз 
ҳолича эди. Етти чақирим олисда жойлаш-
ган “Девайрон” қишлоқ врачлик пунктига 
қатнаб ишлардик. Тиббий жиҳозлар, ма-
лакали врачларнинг етишмаслиги аҳоли 
саломатлигини муҳофаза қилиш борасида 
кўплаб муаммолар келиб чиқишига са-
баб бўлган. 2016 йилда “Ленбур” оилавий 
шифохонаси қуриб берилди. Замонавий 
масканда аҳоли саломатлигини муҳофаза 
қилиш билан боғлиқ керакли шарт-шароит 
яратилган. Бугун 2000 кишига патронаж 
тиббий хизмат кўрсатаман. Авваллари ёр-
дам сўраб, мурожаат қилган фуқароларни 
шифокор назоратидан ўтишга йўналтириш 

билан чекланганмиз. Чунки қўлимизда ҳеч 
қандай тиббий жиҳоз, дори-дармон бўлма-
ган. Энди эса масофадан туриб ҳам мала-
кали шифокорлар билан мулоқот қилиш, 
ташхис қўйиш, даволаш билан боғлиқ им-
кониятларга эгамиз. Ҳар бир ишга кириш-
ганимда бобомнинг болалик хотираларим 
билан боғлиқ тўғрилик, ҳалоллик, касбга, 
ишга масъулият борасида айтган ўгит ва 
маслаҳатларини ёдга оламан.

Аҳоли саломатлик ва физиологик ҳолатига 
кўра, тегишли гуруҳларга ажратилиб, тиббий 
ёрдам кўрсатиш йўлга қўйилган. Чунки бир-
ламчи бўғин тўлақонли ва самарали ишласа, 
аҳолининг саломатлик кўрсаткичи ҳам яхши-
ланади, хавфли хасталикларга чалиниш кўр-
саткичи кескин камаяди. Мазкур йўналишда 
тиббий профилактикани ривожлантириш, 
патронаж ҳамширалар ролини оширишга 
жиддий эътибор қаратилаётгани одамлар оғи-
рини енгил, узоғини яқин қилмоқда.

— Бир неча йилдирки, қандли диабет 
ташхиси билан даволаниб келаман, — 

дейди Умбара қишлоғида умргузаронлик 
қилаётган Умидахон Давронбекова. — Оила­
вий шифокорлик пункти ҳамшираси тез-тез 
хабар олиб, керакли муолажа олишимга 

амалий ёрдам беради. Давлат мукофоти 
билан тақдирланганини эшитиб, жуда 

хурсанд бўлдим. Ҳақиқатан, шифо-
коримиз ўз касбининг устаси. Қайси 
вақтда мурожаат қилсак ҳам йўқ 
демасдан, амалий ёрдам кўрсата-
ди, йўл-йўриқ, тавсиялар беради.

Билимдонлиги, ширинсўзли-
ги билан кўпнинг эътиборини 
қозонган Раъно ёшларнинг се-
вимли устози, маслаҳатчиси си-
фатида ҳам ҳурмат топган. Унинг 
ҳаёт йўли ва меҳнат фаолиятига 
ҳавас қилиб, шифокорлик касби-
ни танлаётган ёшлар кундан кунга 

кўпайиб бормоқда.
— Ҳаётий ва касбий тажрибаси 

орқали кўпга ўрнак бўлиб келаётган 
фидойи инсон билан бирга меҳнат қи-

лаётганимиздан ҳақли равишда фахрлана-
миз, — дейди “Ленбур” оилавий шифохона 
бош шифокори Алишер Эркинжонов. — Беш 
мингдан ортиқ кишига тиббий хизмат кўрса-
тиб келяпмиз. Ҳар бир маҳаллада тиббиёт 
бригадалари ташкил этилган. Патронаж ҳам-
шира ўз ишини тўғри бажариб, хавфни эрта 
аниқлаб, бартараф этмаса, бемор оғир ҳо-
латга тушиб қолиши мумкин. Шу мақсадда 
аҳоли ўртасида соғлом турмуш тарзига риоя 
этиш, касалликни даволагандан кўра олди-
ни олиш, тўғри овқатланиш, ёш болалар, 
хотин-қизлар саломатлигини мустаҳкамлаш 
билан боғлиқ тарғибот-ташвиқот ишларига 
алоҳида эътибор беряпмиз. Бу борада ўзига 
хос ҳаётий ва амалий иш тажрибасига эга 
Раънохон опанинг ўринли маслаҳатларига 
суянамиз.

Пурвиқор тоғлар қўйнида жойлашган 
кўҳна Ленбур қишлоғида умргузаронлик қи-
либ, элда эъзоз топган тиббиёт ҳамшираси 
Раъно Ҳомиджоновани юксак давлат муко-
фоти билан қутлаб келаётганлар сафи ҳали-
гача узилгани йўқ.

Расулжон КАМОЛОВ,
“Янги Ўзбекистон” мухбири

Уларни ¿ºллаб-¿увватлаш ³ар ¿ачонгидан зиёд

Мактаб таълимини 
ривожлантириш 
борасидаги саъй-
ҳаракатлар аллақачон 
ўз натижаларини 
бера бошлади. 
Инсон капиталига 
сармоя киритиш, 
фарзандларимизни 
эртанги кунимизнинг 
суянчи ва таянчи 
бўла оладиган 
инсонлар сифатида 
камол топтиришига 
қаратилаётган эътибор 
самарасини бугун 
турли минтақавий ва 
халқаро олимпиадаларда 
юқори ўринларни қўлга 
киритиб, юртимиз 
шаънини юксалтираётган 
иқтидорли ўғил-қизлар 
мисолида кўриш мумкин.

Хазонрез кузнинг изғиринли шамоли этни жунжиктиради. 
Тана ҳарорати кўтарилиб, йўтали кучайган Оллоёр бобо 
шифокор кутиб, дераза ойнасидан кўз узмайди.
Тоғ қишлоғига совуқ эрта оралаган. Изғиринли шамол қор 
келишидан дарак бераётгандек тобора кучайиб боради. 
Одамлар печка, сандалда жон сақлайди бундай вақтларда. 
Оловкуракда лахта чўғ олиб келган Донохон сандал устига 
ёпилган кўрпанинг бир четини кўтариб, ўрага жойлайди.

Оллоёр бобо анча ҳолсизланиб қолди. 
Нафас олиши тобора қийинлашиб борар-
ди. Раъно ёрдам бергиси, дардига дармон 

ХАЛ¯АРО ОЛИМПИАДА 
       ҒОЛИБЛАРИ

2024 йил 20 ноябрь,                    235-сон

“ДАРДИГА МАЛ²АМ ТОПГАНЛАРНИ 
КªРСАМ, хурсанд бªламан”

қадр топган, ҳавас, хурсандчилик ва эътироф­
лар куни сифатида муҳрланиб қолди.

— Иқтидорли ўқувчи ёшларимиз сони 
йилдан йилга ортиб бораётгани барчамиз 
учун қувонарли, — деди мактабгача ва мак-
таб таълими вазири Ҳилола Умарова. — 2022 
йилда 46 та, 2023 йилда 91 та, жорий йилда 
эса юксак натижа — 122 та медаль қўлга ки-
ритилгани халқаро майдонда мамлакатимиз 
нуфузи тобора юксалаётганидан далолат 
беради. Бунинг замирида устозларимизнинг 
меҳнати, ота-оналарнинг қўллаб-қувватло-
ви, ёшларимизнинг билимга бўлган катта қи-
зиқиши ва интилишлари ётибди, десак адаш-
маймиз. Зиммамизда фан олимпиадалари 
ғолиблари, уларнинг устозларини рағбатлан-
тириш бўйича алоҳида вазифалар турибди. 

Ўзбекистон 2025 йилда “Буюк Шарқ 
Ренессанси” халқаро олимпиадаси, 2026 
йилда 58-халқаро кимё ҳамда 38-халқаро 
информатика олимпиадаларига мезбонлик 
қилиши режалаштирилган. Кутилаётган на-
тижалар эса катта.

Ўз устида ишлаган устоз ва мураббийлар, 
дунё илм-фани майдонида юқори натижа 
кўрсатаётган ўқувчиларнинг меҳнати бугун 
юксак даражада қадр ва рағбат топмоқда. Энг 
нуфузли халқаро фан олимпиадаларининг 
ғолиб ва совриндорлари 75 миллион сўмдан 
187 миллион сўмгача, устозлари 56 миллион 
сўмдан 168 миллион сўмгача пул мукофоти 
билан тақдирланмоқда. Бундай рағбатнинг 
бўлгани яхши. Аммо гап фақат мукофотда 
эмас. Асосийси муваффақият, унинг орти-
да юрт шаъни, ота-она обрўси бор. Яна бир 
шукуҳли, кўнгилни кўтарадиган жиҳат ҳам 
борки, бу ютуқларнинг  давлат даражасида 
қадрланиши, эътироф этилишидир. 

— Мен 2019 йил халқаро кимё олимпиа­
дасида кумуш медални қўлга киритганман, 
— дейди  тақдирланган ўқитувчилардан 
бири Моҳира Болтаева. — Айни пайтда Абу 
Али ибн Сино номидаги ихтисослаштирил-
ган мактабда ўқувчиларни халқаро олимпиа­
даларга тайёрлаб келяпман. Болаларнинг 
рўпарасида эмас, балки ёнида бўлишга ҳа-
ракат қиламан. Уларнинг ҳаяжонини, ҳола-
тини яхши тушунаман. Беллашувларга ҳам 
руҳан, ҳам ақлан тайёргарлик кўрамиз. Улар-
га доим такрорлайман: “Олдингизга қўйган 
мақсадларингиз сари олға юринг. Ҳеч қаерга 
чалғиманг, ҳеч қанақа стереотиплар сизни 
бу йўлдан қайтара олмасин. Мен ишонаман, 
қўлимиздан келади, биз, албатта, уддалай-
миз”. Бу йил мен учун рекорд натижа бўлди.  

Кўзланган вазифалар амалга ошса, қутлуғ бу замин яна бир бор янги Ренессанс ҳодисасига 
бешик бўлиши, шубҳасиз. Зеро, унда салоҳияти юксак, ижодкор ва илмли ёшлар камол 

топмоқда. Янги Уйғониш даврини ҳам айнан шулар — юрт тараққиётининг фаол 
иштирокчиси, инновацион ғояларнинг дадил ташаббускори, миллатимизнинг том маънодаги 

“олтин фонди” бунёд этади.                                                                

Халқимизнинг “тўнини тескари кийди” деган ибораси бекорга айтилмайди. Ўзим мактабда она 
тили ва адабиётдан муаллимлик қилиб, нафақага чиққанман. Бир куни ўқувчиларим ҳам шу 
саволни берган эди: “Нега тўнини тескари кийди, дейилади? Жаҳл чиқишига тўннинг нима 

алоқаси бор? Буни қандай тушунамиз?” деб. Китобларни титиб жавобини топганман. Ўшангача 
ўзим ҳам ўйлаб кўрмаган эканман.

6 мезон

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

Муассис:
Ўзбекистон Республикаси 

Вазирлар Маҳкамаси

Бош муҳаррир: 

Салим Дониёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 4074.

41157 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “Kolorpak” МЧЖ масъул.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 
Шаҳрисабз кўчаси, 85-уй

Навбатчи муҳаррир: Жонибек Алижонов
Мусаҳҳиҳ: Малоҳат Мингбоева
Дизайнер: Хуршид Абдуллаев

Қабулхона: (71) 233-56-33 Девонхона ва эълонлар: (71) 233-70-98 E-mail: info@yuz.uz     Веб-сайт: www.yuz.uz: (71) 233-47-05 ЎзА якуни — 23:40  Топширилди — 23:50

Газетадаги материалларни лотин ёзувига 
асосланган ўзбек алифбосида ўқиш учун 

мазкур QR-kodни сканер қилинг.

Й´лдошлар

— Яхши гурунг узоқ манзилни бир қа-
дам қилади, — деди Ҳасан ака гап оҳанги-
дан менга мурожаат қилиб. — Биз томон-
ларга нима мақсадда боряпсиз?

— Сенинг нима ишинг бор, — дея ул-
фатининг оғзига урмоқчи бўлди Нуриддин 
ака. — Бу ерда раис эмассан. Қолаверса, 
сенинг хўжайинчилик қиладиган давринг 
ўтди — нафақага чиқдинг, ахир. Нега энди 
бу кишим бизга ҳисобот бериши керак? 
Тўғрими, укажон?

Икки тенгдошнинг самимий гапларидан 
завқим келди.

— Тўрт-беш кўйлакни ортиқча тўзит-
гансизлар, шунинг учун гурунг тизгини 
сизларда бўлгани яхши, — дедим кулиб.

Ўгирилиб қарасам, Ҳасан ака қовоғини 
уйиб, ойнадан ташқарига қараб жим бўлиб 
қолибди. Нуриддин ака яна ўртоғига, сўнг 
менга юзланди:

— Э, ҳазиллашдим, жўра, дарров 
тўнингни тескари кийиб олдингми? Ука, 
шунинг саволига тезроқ жавоб бермасан-
гиз, манзилгача қовоғини очмайди.

Ўрнимга йўлдан кўз узмай автомобиль 
бошқариб кетаётган Тоҳиржон боя йўлки-
рани савдолашаётиб, мендан билиб олган 
маълумотларни тўкиб солди:

— Бу акахоннинг яқинлари биз томон-
даги сиҳатгоҳда даволаняпти экан, уларни 
йўқлаб боряпти. Оқшом ортга қайтади. 
Улгурсам, балки яна ўзим Тошкентга олиб 
қайтаман.

Водийликлар бор жойда аскиясиз суҳ-
батлашмасликнинг иложи йўқ. Нуриддин 
ака гапга чечан экан, Ҳасан аканинг қит-па-
тига тегишда давом этди:

— Мана, гапнинг тагига ҳам етдинг, 
ошна. Пойтахтдаги тўйда роса ўйнадинг. 
Ўйнашинг ҳаммага ёқди. Чарчагансан, бир 
оз мизғиб кетақол...

Ҳасан аканинг андак чиройи очилди.
— Мен боғдан келсам, сен тоғдан ке-

ласан-а, Нуриддин. Ҳозир айтдим-ку, гап­
лашиб кетамиз, деб. Мизғиш қочмас... 
Меҳмон, биз томонларда тез-тез бўлиб ту-
расизми?

— Чамамда охирги борганимга 6-7 йил 
бўлиб қолди. Одамлар ҳаёти, шаҳар-қиш­
лоқлар шамойилида ўзгаришлар катта бўл-
са керак?

Бошимни ҳамроҳларимга ўгириб, шу 
саволни берганимдан кейин анча вақт йўл-
га қарамадим. Сабаби, суҳбат қизиб кетди, 
Ҳасан аканинг гап қопи очилди:

— Маҳаллага 20 йил раислик қилдим. 
Икки йил бўлди, вазифамни ёшларга топ-
ширганман, аммо уйда хотиржам ўтиришга 
қўйишмайди. Ҳозир маҳалла фаолиятида-
ги жонланиш бунга изн бермайди. Аввал 
идорада ўтириб, фақат одамларга керак 
маълумотнома ёзиб бериш, уч-тўрт оила-
га нафақа пули ҳисоблаш билан кунни кеч 
қилардик. Ҳозир ваколат ҳам, шунга яраша 
иш ҳам кўпайган. Одамларнинг ҳаёти ўз-
гарди. Улар танбаллик, дангасалик душман 
эканини борган сари теран идрок этяпти. 
Раислигимнинг дастлабки йиллари муаммо 
кўп, аммо бирортасига ечим топилмасди. 
Аниқроғи, уларни ҳал этишга маҳалланинг 
қўли калталик қиларди. Бугун ҳам муам-
молар йўқ эмас, бироқ барчасини бартараф 
этиш мумкин. Одамларга томорқа берил-
гани яхши бўлди. Тирикчиликни ўтказиш 
осонлашди, меҳнатдан қочмаса бўлди. Ас-
лида, меҳнатдан қўрқмайдиган халқмиз. 
Кетмондастани суқиб қўйсангиз, кўкара-
диган еримиз бор. Кўз ўнгимизда халқимиз 
фаровонлашяпти. Эсласангиз, бир пайтлар 
кўчадаги икки ё уч оилада автомашина 

бўларди. Ҳозир ҳар бир хонадон олдида 
икки-учталаб машина туради. Деҳқон-
чиликдан ташқари, тадбиркорлик билан 
шуғулланадиганлар ҳам кўпайди, ишлаб 
чиқариш кенгайди. Маҳалла ҳудудида кор-
хоналар пайдо бўлди.

— Саъдулла ака ва фарзандлари ҳақида 
айтиб бергин, — гап қўшди Нуриддин ака.

— Маҳалламиздаги Саъдулла ака биздан 
4-5 ёш катта, — деди Ҳасан ака ҳамроҳига 
бош ирғаб. — Бир умр мактабда жисмоний 
тарбиядан дарс берган. 2017 йилнинг куз 
ойлари эди. Бир куни эрталабдан жаҳл оти-
га минган, юзи асабийлашишдан зўриқиб 
кетган акамиз идора остонасида пайдо 

бўлди. Ҳе йўқ, бе йўқ, менга ўдағайлаб кет-
са денг. Айтмаган гапи қолмади.

— Мен тўнимни бир тескари киймай, 
бола. Мени биласан-а, аяб ўтирмайман. 
Сен ўзи қанақа раиссан, бизнинг ҳам доди-
мизга қулоқ соласанми? Сенларда виждон 
борми?

— Ака, тинчликми, сал ўзингизни босиб 
олинг, бундоқ ётиғи билан тушунтиринг, 
нима бўлди? — деб хонага олиб кирдим.

Маълум бўлишича, катта ўғли йўл ёқа-
сида қурилаётган янги кўп қаватли уйлар-
дан хонадон олишга бир неча йил олдин 
ариза берган, лекин масала ечим топмаган. 
Туман ва вилоят ҳокимлигига мурожаати 
самарасиз кетган, силжиш бўлмаган. Ким-
дир “уйлар аллақачон тақсимлаб бўлинган, 
озроқ харажат қилсангиз, тўғрилаб бера-
миз”, деб Саъдулла акани чалғитибди ва 
иш пайсалга солинаётганида маҳаллани 
айблабди. Кичик ўғли анча уддабурон, тад-
биркорлик қилади. У ҳам ишлаб чиқариш 
корхонаси қуриш учун ер ажратилишини 
сўраб ариза берганига кўп вақт бўлибди. 
Унинг муаммоси ҳам гўё маҳалла айби би-
лан ҳал бўлмаётганмиш, Саъдулла аканинг 
важоҳати сабаби шундан экан.

— Ака, бу гаплардан хабарим йўқ, мен-
га бир оғиз айтмагансиз-ку. Кишининг 
руҳи тушса, оти ҳам чополмайди дейди 

халқимиз. Кўнгилни чўктирманг. Биламан, 
хўжалигингиз катта, бир уйда тиқилиб қол-
гансизлар, каттангизга алоҳида уй керак. 
Кичик ўғлингиз ҳам бир ишга қўл урса, 
эплаб кетади, фақат озгина далда керак, де-
дим. Узоқ суҳбатлашдик. Орада анча нар-
са юзага чиқди. Масъул ва мутасаддилар 
асосан, таъмагирлик қилиб ишни пайсалга 
солаётгани кўриниб турар эди. Ҳамма ҳуж-
жатини тахлатдим. Маҳаллага бирикти-
рилган тегишли сектор раҳбарлари билан 
гаплашиб, вазиятни тушунтирдим. Масала 
бирор ҳафталарда ижобий хал қилинди. 
Ҳозир иккала ўғилнинг иши юришиб кет-
ган: каттаси уй олди, кичиги аввалига бир 
неча одамни иш билан таъминлаб, қури-
лиш материаллари ишлаб чиқарадиган цех 
очганди. Ўтган йили ота-онасини умра зи-
ёратига олиб борди. Шу кунларда бизнеси 
кенгайиб, акаси билан туман марказида кўп 
қаватли уй қуряпти азамат. Хорижга кетиб 
пул топиб келаман, деган мақсадда юрган 
ўнлаб ёшлар ҳозир унинг қўлида ишла-
япти, рўзғорини тебратяпти. Қойилмисиз? 
Шукр, шундай имкониятлар яратилган 
даврларга ҳам етиб келдик.

Суҳбатга қўшилайми-йўқми, дегандек 
оғиз очишга чоғланган Нуриддин акани 
ҳам гапга солгим келди.

— Тошкентда юбилейлар қандай ўтди, 
хизматдошлар ёшликни бир эслабсиз-
лар-да?

— Ўтган асрнинг 70-йиллари бошида 
Беларусь ўрмонларидаги ҳарбий қисмда 
хизмат ўтаганмиз, — деди Нуриддин ака. 
— Мен, Ҳасан акангиз ва тошкентлик Раҳ-
матилла жуда иноқ бўлганмиз. Бир неча 
йил аввал Раҳматилла оғир дардга чалинди. 
Текширган шифокорлар вазият жиддий-

лигини, бу кетишда бир-икки ойда умри 
поён топишини айтибди. Катта пул эвази-
га фақат Ҳиндистонда жарроҳлик амали-
ёти ўтказиш билан бу дардга даво топиш 
мумкин экан. Раҳматилланинг уч қизи бор, 
ўғли йўқ. Лекин куёвлари ўғлидек бўлиб 
кетган, ҳаммаси оддий, яхши инсонлар, 
барака топсин. Маслаҳатлашиб, зудлик 
билан Ҳиндистонга олиб кетишга қарор 
қилишади. Зарур маблағ базўр жамланади. 
Чипталарга буюртма берилиб, ҳинд шифо-
хонасидан жой банд қилинади. Кетиши ке-
рак бўлган куни кичик куёви Тошкентдаги 
шифохоналарнинг бирида худди шундай 
касаллар даво топа бошлагани ҳақида ха-
бар олиб келади. Бу орада дўстимизнинг 
аҳволи анча оғирлашиб қолган экан. Чиқ-
маган жондан умид.

Ўзимизнинг шифокорлар ўтказган жар-
роҳлик амалиёти муваффақиятли чиқади. 
Бунинг учун Ҳиндистонга йиғилган пул-
нинг бир қисми кифоя қилади. Мана ҳозир 
Раҳматилла дард кўрмагандек бўлиб кетди. 
Қизлар ва куёвлари маслаҳатлашиб, ўша 
ортган пулга отасининг 75 йиллик таваллуд 

кунини нишонлаб берди. Айтганингиздек, 
учала дўст ёшликни роса эсладик, рақсга 
тушдик. Дўстимиз қаторимизда эканига 
шукр қилиб келяпмиз.

— Демак, тенгдош бўлсаларингиз, сиз-
ларнинг ҳам юбилейингиз яқин экан-да ёки 
ўтиб кетдими? — деб сўрадим.

— Биз йил бошида 75 ёшни уриб қўй-
ганмиз, — давом этди Нуриддин ака. — 
Ҳужжат бўйича Ҳасан февралда, мен март 
ойида туғилганман. Иккаламиз ҳам уйи-
мизда, фарзандлар ва набиралар қуршо-
вида кичикроқ қилиб нишонладик. Катта 
набирам ҳунарманд, даромади чаккимас. 
Шу катта қилиб нишонлайлик, деб туриб 
олганди, рўйихушлик бермадим.

— Қандай ҳунари бор?
— Мискарлик билан шуғулланади. Ёш 

бўлса-да, кўплаб шогирди бор. Бир қути-
чалар, ликопчалар, чиройли сувинерчалар 
ясайди, кўриб кўз қувнайди. Лекин унинг 
маҳсулотларига ўзимизда унча эътибор 
берилмайди, негадир қадрланмайди. Яса-
ган буюмларини асосан, интернет орқали 
хорижга онлайн сотади...

— Интернету онлайнниям биларкансиз, 
қойил, — деб гап қўшиб қўйди ҳайдовчи-
миз Тоҳиржон.

— Албатта, биламан, — завқи келди 
аканинг, — маҳсулотларини қандай соти-
шини сўраганимда набирам тушунтириб 
берган. Аввалига расмга олиб, интернет-
га қўйган. Қўлда ясалган буюмларнинг 
ишқибозлари бўларкан. Ўшалар буюртма 
бера бошлаган. Чўнтакка ҳам сиғадиган 
кичкина қутичасини яқинда австралиялик 
харидорга 800 долларга сотибди. Ҳозир 
Тошкентда “Ҳунарманд” уюшмаси ўтказа-
ётган кўргазмада қатнашяпти.

— Икковингиз ҳам гап орасида “тўнини 
тескари кийиш” деган иборани ишлатдила-
рингиз. Бу жаҳли чиққан одамга нисбатан 
айтилишини биламан. Бироқ нега айнан 
шундай дейилишини билмас эканман, — 
қизиқиб сўрадим отахонлардан.

Боядан бери жим кетаётган Ҳасан акага 
яна жон кирди.

— Халқимизнинг “тўнини тескари кий-
ди” деган ибораси бекорга айтилмайди. 
Ўзим мактабда она тили ва адабиётдан му-
аллимлик қилиб, нафақага чиққанман. Бир 
куни ўқувчиларим ҳам шу саволни берган 
эди: “Нега тўнини тескари кийди, дейила-
ди? Жаҳл чиқишига тўннинг нима алоқа-
си бор? Буни қандай тушунамиз?” деб. 
Китобларни титиб жавобини топганман. 
Ўшангача ўзим ҳам ўйлаб кўрмаган экан-
ман. Бу ибора одамнинг дарғазаб бўлгани-
ни ифодалайди. Авваллари одамларнинг 
кундалик кийими тўн бўлган. “Камбағални 
урма, сўкма, тўнини йирт” деган ибора ҳам 
шундан қолган. Ҳа, камбағалнинг тўни бир 
дона бўлган. Агар тўни йиртилса, кўчага 
кийгани бошқа либоси қолмас эди. Ана 
ўша даврларда камбағал одамнинг жаҳли 
чиқиб, бирортаси билан олишмоқчи бўлса, 
тўнининг устки қисмини авайлаб, теска-
рисини кийиб олар экан. Чунки тупроққа 
думалаб ёқалашса, йиртилган тақдирда 
ҳам ичига ямоқ тушади, ўнгини кийса ямоқ 
ичида қолиб кетади. 

Қарасам, менга керакли сиҳатгоҳ дарво-
заси олдида турибмиз.

— Мана, манзилимга ҳам етиб келдим, 
ростдан ҳам вақт қандай ўтганини билмай 
қолдик, — дедим мен билан хайрлашишга 
чоғланиб турган ҳамроҳларимга. — Ай-
тинг-айтинг, инсон феълида тўнини теска-
ри кийгулик қилмасин. Ғам-ташвишдан 
холи, қувончга ошно, кўнгли хотиржам, 
маънавияти юксак одамга бунинг зарурати 
йўқ. Халқимизга эгнидаги тўн ўнги билан 
ярашади.

Ҳасан ва Нуриддин акаларнинг юзи яна-
да ёришди:

— Яшанг, ука! Қўлни ташланг...

“Қайдасан, Фарғона”, 
деб йўлга тушганимизда 
тонг энди оқариб 
келаётган эди. Водийга 
бориб келувчиларнинг 
узоғини яқин қилаётган 
Тоҳиржон ўзининг 
айтишича, “бу йўлларда 
кечаси ҳам кўзини юмиб” 
бемалол “Ласетти”сини 
бошқараверади.
Ҳамроҳларим узоқ йил 
ҳарбийда бирга хизмат 
қилган тошкентлик 
дўстларининг 75 йиллик 
юбилейида иштирок этиб, 
уйга қайтаётган экан. 
Фарғоналикларга хос 
тантилик билан, нисбатан 
ёш бўлсам-да, мени олд 
ўриндиққа ўтказиб, икки 
жўра орқа ўриндиққа 
жойлашди.

Нодир МАҲМУДОВ,
“Янги Ўзбекистон” мухбири

ОДДИЙ ОДАМЛАРНИНГ

³увонч ва ташвишлари

Ўн олти ёшида Алишер Навоий девонидан китоб кўчирган, 
Махтумқулидан таълим олган, Ҳофиз, Саъдий, Фузулийдан 
қалб ҳаловатини излаган атоқли қорақалпоқ шоири, 
мутафаккир Ажиниёз Қўсибой ўғли ижоди улкан маънавий 
дарёдир. Ундаги зилол туйғулар, оҳанглар ва пурмаъно 
ҳикматларни ўқиганингиз, ҳис қилганингиз сайин дилингиз 
яйрайди. Дўмбиранинг ўтли садоси остидаги ёқимли оҳангдан 
бош тебратасиз: “Бириккан Қўнғирот элларим бордир...”.

Давлатимиз раҳбарининг жорий йил 
16 июлдаги “Атоқли қорақалпоқ шоири 
ва мутафаккири Ажиниёз Қўсибой ўғли 
таваллудининг 200 йиллигини кенг ни-
шонлаш тўғрисида”ги қарори ушбу ноёб 
меросга кўрсатилаётган эҳтиром ва эъзоз­
нинг юксак намунасидир. Зеро, шоир 
ижоди халқимиз маданияти, адабиёти 
ривожига, ёш авлодни ватанпарварлик, 
эзгу ғоялар руҳида тарбиялашга, ўзбек ва 
қорақалпоқ халқлари ўртасидаги азалий 
дўстликни мустаҳкамлашга хизмат қилиб 
келмоқда. 

Дарҳақиқат, ҳассос шоирнинг шеър ва 
достонларида акс этган гуманистик фалса-
фий қарашлар эл-юртимиз қалбидан чуқур 
жой эгаллаган. Шу боис, Ажиниёз Қўсибой 
ўғли таваллудининг 200 йиллигини нишон-
лаш ЮНЕСКОнинг халқаро юбилейлар ре-
жасига киритилишини қувонч билан қарши 
олдик. Айни пайтда бу унинг ижодий мероси 
нақадар умумбашарий аҳамиятга эга экани-
дан далолатдир.

Кеча, 19 ноябрь куни Алишер Навоий 
номидаги давлат академик катта театри-
да Ажиниёз таваллудининг 200 йиллигига 
бағишланган тантанали адабий-маърифий 
хотира кечаси бўлиб ўтди. Унда таниқли дав-
лат ва жамоат арбоблари, дипломатик кор-
пус вакиллари, меҳмонлар, ёзувчи-шоирлар, 
маданият ва санъат намояндалари, талаба 
ёшлар, кенг жамоатчилик вакиллари ишти-
рок этди. 

— Шоир шеърлари ўз она тилида қайта-
қайта нашр этилган, — дейди Ўзбекистон 
Ёзувчилар уюшмаси раиси Сирожиддин 
Саййид. — Қўшиқлари, айтишув ва ўлан-
лари халқ тилида достон бўлиб кетган. 
Нукусда ўзбек тилидаги китоби ҳам чоп 
этилган. Лекин шу пайтгача Ажиниёз асар-
ларининг тўлиқ ва мукаммал таржимаси 
ўзбек тилида нашр этилмаган эди. Давла-
тимиз раҳбари қарори билан шоирдан биз-
га мерос бўлиб қолган барча асарларининг 
ўзбек тилидаги нашри илк бора китобхон-
лар қўлига етиб борадиган бўлди. Ажини-
ёз Қўсибой ўғлининг “Танланган асарлар” 

тўплами ўзбек ва қорақалпоқ тилларида 
нашр қилинди.

Мутафаккир шоир ижоди кенг тарғиб 
этилмоқда. Масалан, Бадиий академия 
Марказий кўргазмалар залида Ажиниёз 
Қўсибой ўғли ҳаёти ва ижодига бағишлан-
ган китоблар, тасвирий санъат асарлари ва 
халқ амалий санъати намуналари кўргазма-
си ўтказилди. Бундан ташқари, халқаро ил-
мий-амалий конференциялар уюштирилди. 
Ажиниёз номидаги Нукус давлат педагогика 
институтида шоир музейи ташкил қилинди. 
Шоирнинг Мўйноқ туманидаги қабри обод 
этилиб, унга ёдгорлик ўрнатилди. 

Тадбирнинг дастлабки куни иштирок-
чилар шоирнинг Нукус шаҳридаги ҳайкали 
пойига гулчамбар қўйди. Оққуш мажмуа-
сида халқаро илмий-назарий конференция 
ва бадиий-адабий кеча бўлиб ўтди. Мута-
факкир ҳаёти ва фаолиятига бағишланган 
саҳна асарлари ҳамда “Ажиниёз” бадиий-
публицистик фильми яратилди. Шоир ижо-
дига бағишланган “Айт, сен Ажиниёзнинг 
қўшиқларидан” мавзусида мамлакатимиз 
ёш ижодкорлари танлови, ижод мактаблари 
ўқувчилари ўртасида унинг ҳаёти ва ижоди-
га бағишланган иншолар танлови ўтказил-
ди. Бу танловлар ёш ижодкорлар томонидан 
қизғин кутиб олинди. 

Адабий-маърифий кечада янграган 
куй-қўшиқлар ва қорақалпоқ фольклор 
дасталари ўланлари, дилбар рақслари йиғил-
ганларда катта таассурот қолдирди. 

Республикамизнинг кўплаб ҳудудларида 
шоирнинг 200 йиллик юбилейи муносабати 
билан турли тадбирлар ўтказилмоқда. Унда 
нафақат мамлакатимиздан, балки Қозоғис­
тон, Қирғизистон, Озарбайжон, Туркиядан 
олимлар, ёзувчи-шоирлар иштирок этмоқда. 
Зеро, Ажиниёз Қўсибой ўғли ижоди тимсо-
лида бутун Шарқ адабиётининг ўзак томири, 
халқимизнинг орзу-умидлари, эзгу мақсад-
лари тараннум этиляпти.

 

Мухтасар ТОЖИМАМАТОВА,
“Янги Ўзбекистон” мухбири

